
RELACIÓN DE ACORDOS ADOPTADOS POLA DEPUTACIÓN PROVINCIAL DA 
CORUÑA NA SESIÓN PLENARIA ORDINARIA DO 9 DE SETEMBRO DE 2016 
 
Actas 
 
1.-Aprobación da acta da sesión anterior, número 7/2016, do 29 de xullo. 
 
2.-Toma de coñecemento das resolucións ditadas pola Presidencia, da número 18001 
á número 20700, de 2016. 
 
3.-Toma de coñecemento das resolucións da Presidencia seguintes: 
Números 18441 do 02/08/2016 e 19291 do 18/08/2016 sobre cesamento de persoal 
eventual. 
Números 18442 do 02/08/2016, 18444 do 02/08/2016 e 19289 do 18/08/2016 sobre 
nomeamento de persoal eventual para realizar función sinaladas legalmente como de 
confianza e asesoramento. Núm. 6929, do 30/03/2016, 7697 do 12/04/2016 e 7698 do 
12/04/2016 sobre cesamento de persoal eventual. 
 
Comisión de Cultura e Normalización Lingüística 
 
4.-Aprobación da concesión de subvención nominativa á Asociación de Escritoras e 
Escritores en Lingua Galega para financiar a programación do ano 2016 e aprobación 
do correspondente convenio. 
 
Comisión de Benestar Social, Educación e Políticas de Igualdade de Xénero 
 
5.-Aprobación do convenio de colaboración entre a Deputación da Coruña e a 
Mancomunidade de Municipios da Comarca de Ordes, para o financiamento dos 
servizos sociais básicos da Mancomunidade de municipios de Ordes (Frades, Ordes e 
Oroso) en 2016. 
 
Comisión de Contratación, Patrimonio e Equipamento 
 
6.-Aprobación do convenio de colaboración entre a Deputación Provincial da Coruña e 
o Club de Remo de Ares para financiar a adquisición dunha furgoneta. 
 
7.-Aprobación do convenio de colaboración entre a Deputación Provincial da Coruña e 
o Club de Fútbol Dumbría para financiar a adquisición dunha furgoneta. 
 
8.-Aprobación do convenio de colaboración entre a Deputación Provincial da Coruña e 
a Universidade da Coruña para financiar o Máster en Estudos da Unión Europea. 
Edición 2015-2016. 
 
9.-Aceptación da cesión de uso do novo local situado no Centro Tecnolóxico de 
Arteixo para a súa utilización como oficina tributaria e recadatoria da Zona 1 e 
aprobación do texto do convenio. 
 
 
 
 



Comisión de Cooperación, Plans Provinciais Xerais, Asistencia a Municipios, 
Turismo e Patrimonio Histórico-Artístico. 
 
10.-Aprobación do convenio de colaboración entre a Deputación da Coruña e o 
Concello de Corcubión para o financiamento da obra de “Mellora das rúas interiores 
do lugar de Quenxe”. 
 
11.-Aprobación do convenio de colaboración entre a Deputación da Coruña e o 
Concello de Noia para o financiamento da obra de “Sinalización e seguridade viaria no 
casco urbano de Noia”.  
 
12.-Aprobación do proxecto modificado da obra “Acondicionamento e mellora da rúa 
Travesa”, do Concello de Fene, incluída no Plan provincial de cooperación ás obras e 
servizos de competencia municipal (POS) 2016 co código 16.2100.0076.0. 
 
Comisión de Economía, Facenda, Especial de Contas, Persoal e Réxime Interior 
 
13.-Aprobación da información sobre o período medio de pago a provedores a que se 
refire o Real decreto 635/2014, do 25 de xullo, correspondente ao mes de xullo de 
2016 e relación detallada de todas as facturas pagadas pola Deputación e polo 
Consorcio Provincial Contra Incendios e Salvamento da Coruña entre o 1 e o 31 de 
xullo de 2016. 
 
14.-Aprobación do informe sobre o estado de execución orzamentaria a 31/07/2016 e 
proxección a 31/12/2016. 
 
15.-Dar conta da información rendida ao Ministerio de Facenda e Administracións 
Públicas en cumprimento do artigo 16 da Orde HAP/2015/2012 do 1 de outubro. 
Execución do segundo trimestre do exercicio 2016 na Deputación Provincial da 
Coruña e no Consorcio Provincial Contra Incendios e Salvamento da Coruña, e do 
estado consolidado. 
 
16.-Dar conta das liñas fundamentais dos orzamentos do exercicio 2017. 
 
17.-Aprobación definitiva da Conta Xeral do orzamento da Deputación provincial 
correspondente ao exercicio 2015. 
 
18.-Toma de coñecemento da aprobación definitiva da Conta Xeral do orzamento do 
Consorcio Provincial Contra Incendios e Salvamento da Coruña correspondente ao 
exercicio 2015. 
 
19.-Autorización do expediente de modificación de créditos 01/2016 do Consorcio 
Provincial contra Incendios e Salvamento da Coruña. 
  
20.-Aprobación da conta integrada da xestión recadatoria relativa aos recursos 
doutros entes públicos e recursos propios correspondentes ao exercicio 2015. 
 
21.-Aprobación da modificación da Ordenanza fiscal nº 3 reguladora da taxa por 
expedición de documentos, actividades administrativas e dereitos de exame. 
 



22.-Aprobación da modificación, cambio de denominación e redacción íntegra da 
Ordenanza fiscal nº 8 reguladora da taxa por autorizacións para a execución de obras, 
instalacións ou a realización de calquera outra actividade na zona de dominio público 
ou nas zonas de protección das estradas da rede de titularidade da Deputación 
Provincial da Coruña. 
 
23.-Adhesión ao convenio entre a Axencia Estatal de Administración Tributaria e a 
Federación Española de Municipios e Provincias para a Recadación en Vía Executiva 
dos Recursos de Dereito Público das Corporacións Locais. 
 
 
ACTUACIÓN DE CONTROL 
MOCIÓNS 
-Moción do Grupo Provincial Popular para a implicación e participación da Deputación 
da Coruña nas medidas de apoio para as zonas afectadas polos incendios forestais. 
 
-Moción dos grupos provinciais de PSdeG-PSOE e BNG-Asembleas de Abertas sobre 
os proxectos de aplicación de tecnosolos ou solos artificiais elaborados a partir de 
residuos. 
 
ROGOS E PREGUNTAS 



  
 
1.-APROBACIÓN DA ACTA DA SESIÓN ANTERIOR, NÚMERO 7/2016, DO 29 DE 
XULLO. 
 
 Apróbase a acta da sesión anterior, número 7/2016, do 29 de xullo. 



 
2.-TOMA DE COÑECEMENTO DAS RESOLUCIÓNS DITADAS POLA 
PRESIDENCIA, DA NÚMERO 18001 Á NÚMERO 20700, DE 2016. 
 
 A Corporación toma coñecemento das resolucións ditadas pola Presidencia, 
da número 18001 á número 20700, de 2016. 



 
3.-TOMA DE COÑECEMENTO DAS RESOLUCIÓNS DA PRESIDENCIA 
SEGUINTES: 
Números 18441 do 02/08/2016 e 19291 do 18/08/2016 sobre cesamento de 
persoal eventual. 
Números 18442 do 02/08/2016, 18444 do 02/08/2016 e 19289 do 18/08/2016 sobre 
nomeamento de persoal eventual para realizar función sinaladas legalmente 
como de confianza e asesoramento. Núm. 6929, do 30/03/2016, 7697 do 
12/04/2016 e 7698 do 12/04/2016 sobre cesamento de persoal eventual. 
 
 

O Pleno toma coñecemento das seguintes resolucións da Presidencia: 
 
Números 18441 do 02/08/2016 e 19291 do 18/08/2016 sobre cesamento de persoal 
eventual. 
 
Números 18442 do 02/08/2016, 18444 do 02/08/2016 e 19289 do 18/08/2016 sobre 
nomeamento de persoal eventual para realizar función sinaladas legalmente como de 
confianza e asesoramento. 



 
4.-APROBACIÓN DA CONCESIÓN DE SUBVENCIÓN NOMINATIVA Á 
ASOCIACIÓN DE ESCRITORAS E ESCRITORES EN LINGUA GALEGA PARA 
FINANCIAR A PROGRAMACIÓN DO ANO 2016 E APROBACIÓN DO 
CORRESPONDENTE CONVENIO. 
 
1.- Exceptuar para o presente convenio os principios de concorrencia, publicidade, 
igualdade e non discriminación na tramitación do presente expediente, dada a 
existencia de causas excepcionais que xustifican a concesión da subvención 
nominativa, por entender que se dan razóns suficientes de interese público no 
outorgamento da subvención. Estes principios están recollidos nos artigos 22.2 da Lei 
xeral de subvencións e 65 a 67 do seu regulamento. 
 
Coa motivación incorporada no presente parágrafo levántase a nota de reparos 
emitida pola Intervención da Deputación no seu informe do 29 de agosto de 2016. 
 
2.- Aprobar a concesión de subvención nominativa á Asociación de Escritoras e 
Escritores en Lingua Galega para financiar a Programación do ano 2016, por importe 
de 30.000 €, cun orzamento subvencionado de 38.124,24 €, de acordo co texto do 
convenio que se achega. 
 
3.- Subordinar o presente acordo ao crédito que para o Exercicio de 2017, autorice o 
correspondente Orzamento. 
 
“Convenio entre a Deputación Provincial da Coruña e a Asociación de Escritoras 
e Escritores en Lingua Galega para financiar a Programación do ano 2016 
 
Na Coruña,  
 

REÚNENSE 
 
Dona Goretti Sanmartín Rei, deputada de Cultura e Normalización Lingüística, en 
virtude da resolución da Presidencia núm. 29081, do 23 de decembro de 2015, pola 
que se lle delega competencia para asinar convenios da súa área. 
 
Don Cesáreo Sánchez Iglesias, presidente da Asociación de Escritoras e Escritores 
en Lingua Galega (AELG). 
 
Actuando no exercicio dos seus respectivos cargos e na representación que teñen, e 
recoñecéndose reciprocamente capacidade para obrigarse nos termos deste 
documento. 
 

MANIFESTAN 
 

1.- De conformidade coa Lei 8/1995, do patrimonio cultural de Galicia, que establece a 
colaboración das administracións públicas na protección e na defensa dos bens que 
integran o patrimonio cultural de Galicia, e cos arts. 2º e 6º.3, da Lei 3/83, de 
normalización lingüística, a Deputación Provincial da Coruña está comprometida coa 
conservación, mantemento e difusión de todo o referente ao patrimonio cultural 
galego, e moi especialmente coa súa lingua e literatura.  
 



Así mesmo, a Deputación vén desenvolvendo un amplo programa de actuacións 
orientado á utilización das novas tecnoloxías como medio privilexiado de 
comunicación e á difusión de información relevante para a cidadanía. 
 
2.- A Asociación de Escritoras e Escritores en Lingua Galega (AELG) foi fundada no 
ano 1980 e, na actualidade representa os intereses dun total de 434 escritoras e 
escritores. 
 
A AELG traballa de cara á promoción dos autores, á súa visibilidade pública ao 
fomento da súa interconexión e intercambio de ideas, proporcionando foros para o 
debate. 
 
3.- A AELG conta cun portal web que é todo un referente de consulta para as persoas 
asociadas e para o conxunto da sociedade; neste portal inclúese o Centro de 
Documentación de Escritores en Lingua Galega, que foi posto en marcha coa 
colaboración desta Deputación. 
 
4.- Ademais, a AELG conta cun Espazo Didáctico no que se ofrece material aos 
centros educativos; cunha editora virtual Aelg Editora, para dar oportunidade de editar 
aos máis novos; cunha Aula de escritores, espazo reservado para a oferta de cursos 
on-line dirixidos a docentes; co apartado Literatura na rede, onde se seleccionan as 
mellores ligazóns no ámbito literario; cunha Axenda cultural, que permite acceder ás 
novas relativas ao sector; e coa sección Palabras na memoria, que permite aos 
internautas reportar a existencia de palabras que non figuran nos dicionarios para 
reinsertalas no acervo lexical da nosa lingua. 
 
5.- A AELG celebra unha serie de citas anuais: a homenaxe “O escritor na súa terra”, 
dedicada a un autor veterano das nosas letras; a homenaxe “Os bos e xenerosos” no 
que se destaca, non só unha traxectoria literaria, senón o compromiso ético coa 
literatura galega; os Premios AELG ás mellores obras literaria do ano. 
 
6.- A Deputación Provincial da Coruña e a Asociación de Escritoras e Escritores en 
Lingua Galega coinciden no seu común interese de realizar proxectos culturais 
orientados aos fins arriba sinalados e, por iso, acordan formalizar un convenio de 
colaboración de acordo coas seguintes  
 

CLÁUSULAS 
 
I.- Obxecto. 
 
O presente convenio ten por obxecto establecer as bases de colaboración entre a 
Deputación Provincial da Coruña e a Asociación de Escritoras e Escritores en Lingua 
Galega (NIF: G15039936) para financiar o Programación do ano 2016. 
 
Nestas actividades inclúense as seguintes actuacións: 
 
* Gravación dunha entrevista á informante de literatura de tradición oral, Dolores 
Macías para a sección Mestras/es da Memoria da web da AELG. 
 
* Elaboración por parte de socios-as da AELG e xeorreferenciación de roteiros 
literarios pola provincia para a sección “Territorio Escritor/a”. 



 
* Servizo de difusión dos contidos da web da AELG a través das redes sociais. 
 
* Servizo de información (Axenda Cultural). 
 
* Mantemento de infraestruturas tecnolóxicas e mantemento correctivo e evolutivo de 
software da web da AELG e da aplicación de socios-as. Inclúe a creación da sección 
“Arquivo fotográfico do sistema literario de Galicia”. 
 
* Revisión dos contidos achegados por socias/os a través da ferramenta “Espazo 
Probado de Socios/as”. 
 
* Asesoría laboral e fiscal. 
 
* Escola de escritoras e escritores da AELG: Obradoiro de creación literaria na 
provincia da Coruña. 
 
* Homenaxe “O/A Escritor/a na súa Terra – Letra E”. 
 
* Gala do libro galego. 
 
II.- Orzamento de gastos da actividade que ha realizar a entidade beneficiaria.  
 
A Asociación de Escritoras e Escritores en Lingua Galega desenvolverá as 
actividades programadas, segundo se definen na cláusula anterior, consonte ao 
seguinte orzamento: 

Gravación dunha entrevista á informante de literatura de tradición 
oral, Dolores Macías para a sección Mestras/es da Memoria da web 
da AELG. 

2.700,00 

Elaboración por parte de socios-as da AELG e xeorreferenciación 
de roteiros literarios pola provincia para a sección “Territorio 
Escritor/a”. 

2.275,00 

Servizo de difusión dos contidos da web da AELG a través das 
redes sociais. 

1.350,00 

Servizo de información (Axenda Cultural). 6.000,00 

Mantemento de infraestruturas tecnolóxicas e mantemento 
correctivo e evolutivo de software da web da AELG e da aplicación 
de socios-as. Inclúe a creación da sección “Arquivo fotográfico do 
sistema literario de Galicia” 

6.000,00 

Revisión dos contidos achegados por socias/os a través da 
ferramenta “Espazo Probado de Socios/as”. 

1.000,00 

Asesoría laboral e fiscal. 3.000,00 

Escola de escritoras e escritores da AELG: Obradoiro de creación 
literaria na provincia da Coruña. 

2.060,00 

Homenaxe “O/A Escritor/a na súa Terra – Letra E”. 8.115,54 

Gala do libro galego 5.623,70 



TOTAL 38.124,24 

 
III.- Financiamento provincial e outros ingresos que se obteñan ou acheguen 
para a mesma finalidade. 
 
1.- A Deputación Provincial da Coruña contribuirá ao financiamento da actividade, tal 
como se define na cláusula primeira, cunha achega máxima de 30.000,00 €, o que 
representa unha porcentaxe do 78,69 %. 
 
A cantidade restante, ata alcanzar o importe total do orzamento da actividade, está 
financiada con cargo a recursos propios ou alleos, acreditando a entidade beneficiaria 
que ten consignado o crédito axeitado e suficiente para imputar a totalidade do gasto 
correspondente á entidade. 
 
No caso de que o gasto xustificado non acade o importe total previsto na cláusula 
segunda, a Deputación só achegará o importe que represente o 78,69 % da cantidade 
efectivamente xustificada. 
 
2.- Agora ben, se a cantidade xustificada resulta inferior ao 75 % do orzamento 
previsto na cláusula segunda, entenderase que a finalidade básica da subvención non 
foi cumprida e perderase o dereito ao seu cobro. 
 
3.- O importe do financiamento provincial farase efectivo con cargo á aplicación 
orzamentaria 0612/3341/481, na que a Intervención provincial ten certificado que 
existe crédito de abondo sobre a que se ten contabilizado a correspondente retención 
de crédito. 
 
4.- A subvención da Deputación é compatible coa percepción doutras subvencións ou 
axudas, públicas ou privadas, que a AELG obteña para a mesma finalidade, sempre 
que o seu importe, xuntamente co da subvención provincial, non supere en ningún 
caso o importe total do gasto efectivamente xustificado.  
 
5.- No caso de que a concorrencia de axudas ou subvencións supere o importe do 
gasto efectivamente xustificado, minorarase a achega provincial no importe necesario 
para darlle estrito cumprimento ao apartado anterior. 
 
IV.- Contratación da execución.-  
 
1.- O outorgamento dos contratos de servizos, asistencia ou subministracións 
necesarias para a execución da actividade corresponderalle á AELG. 
 
De conformidade co establecido no artigo 29.7 da Lei 38/2003, do 17 de novembro, 
xeral de subvencións, autorízase á AELG para que poida concertar a execución total 
ou parcial das actividades obxecto da subvención con persoas socias da entidade, 
cando os servizos teñan que serlles encomendados pola súa especialización e 
idoneidade para o correcto desenvolvemento das actividades. 
 
2.- Se o importe dalgunha das prestacións supera os 18.000,00€, con carácter previo 
á contratación, a AELG deberá solicitar, polo menos, tres orzamentos a distintos 
provedores; entre as ofertas recibidas, deberase elixir unha delas de acordo con 



criterios de eficiencia e economía, debendo xustificarse expresamente nunha 
memoria a elección cando non recaia sobre a oferta máis vantaxosa 
economicamente. 
 
V.- Publicidade do financiamento provincial. 
 
1.- Na publicidade pola que se dea a coñecer a realización das actividades, ben sexa 
por medios escritos, radiofónicos, audiovisuais ou internet, deberá constar sempre o 
financiamento da Deputación Provincial da Coruña. 
 
2.- Coa memoria e conta xustificativa achegaranse os documentos que acrediten o 
cumprimento desta obriga da AELG. 
 
VI.- A xustificación necesaria para recibir a achega provincial. 
 
A achega da Deputación seralle aboada á AELG unha vez que se presente a seguinte 
documentación: 
 
* Memoria de actuación, subscrita polo representante legal da AELG, xustificativa do 
cumprimento das condicións impostas neste convenio, coa indicación das actividades 
realizadas e dos resultados obtidos. 
 
* Relación clasificada dos gastos realizados, na que se indiquen os acredores co seu 
NIF, os documentos xustificativos, os importes e, no seu caso, datas de pago; tamén 
se indicarán as desviacións con respecto ao orzamento detallado na cláusula 
segunda.  
 
Con esta relación achegaranse os orixinais ou copias debidamente compulsadas das 
facturas e demais xustificantes de gasto; no caso de que se presenten copias 
compulsadas, con carácter previo á compulsa deberá estenderse unha dilixencia 
sobre o orixinal na que se deixe constancia de que foi presentada como xustificante 
de gasto para o cobro dunha subvención outorgada pola Deputación da Coruña. 
 
* Certificación da aprobación das facturas e demais documentos xustificativos polo 
órgano competente. 
 
Os gastos e as correspondentes facturas referiranse exclusivamente ás actividades 
realizadas durante o ano 2016. 
 
* Acreditación do cumprimento das obrigas tributarias e coa Seguridade Social, 
segundo o previsto na cláusula oitava. 
 
* Declaración doutras axudas ou subvencións solicitadas ou concedidas para a 
mesma finalidade. 
 
* Certificación da conta bancaria, segundo o modelo aprobado pola Deputación. 
 
* Acreditación do cumprimento das obrigas asumidas na cláusula quinta, mediante a 
achega de documentos nos que conste a publicidade do financiamento provincial. 
 
VII.- Termo para a realización da actividade e prazo de xustificación. 



1.- As actividades que son obxecto de financiamento provincial, tal como están 
descritas na cláusula primeira deberán estar rematadas o 31 de decembro de 2016, 
como máximo. 
 
2.- Unha vez rematadas as actividades, a AELG deberá presentar a xustificación 
documental á que se refire a cláusula sexta antes do 31 de maio de 2017. 
 
3.- De conformidade co disposto no artigo 70.3 do Regulamento da Lei de 
subvencións (Real decreto 887/2006, do 21 de xullo), transcorrido este derradeiro 
prazo sen que se teña recibido xustificación ningunha, a Unidade xestora remitiralle 
un requirimento á AELG para que a presente no prazo improrrogable de quince días. 
 
A falla de xustificación da subvención neste prazo excepcional implicará a perda da 
subvención e demais responsabilidades previstas neste convenio e na lexislación 
aplicable ao respecto. Aínda así, a presentación da xustificación neste prazo adicional 
non eximirá á AELG da sanción que, de conformidade co disposto na Lei de 
subvencións e na Base 56ª.6º das de Execución do Orzamento da Deputación, lle 
poida corresponder. 
 
4.- O aboamento da subvención materializarase mediante o ingreso na conta da 
entidade financeira indicada pola AELG na documentación subministrada. 
 
Se tiveran transcorrido máis de catro meses dende a axeitada e correcta xustificación 
dos compromisos adquiridos sen que tivera cobrado o importe que lle corresponda, a 
AELG terá dereito ao aboamento dos xuros de mora, ao tipo de xuro legal, que se 
devenguen dende a finalización do prazo de catro meses ata o momento no que se 
faga efectivo o pagamento. 
 
VIII.- Acreditación do cumprimento das obrigas tributarias e coa Seguridade 
Social. 
 
1.- A AELG deberá acreditar, con carácter previo á sinatura deste convenio e logo, 
con carácter previo ao pago da subvención, que se atopa ao día no cumprimento das 
obrigas tributarias coa Administración do Estado, coa Comunidade Autónoma e coa 
Seguridade Social; e, para tal fin poderá autorizar á Deputación para que obteña 
telematicamente os correspondentes certificados. 
 
2.- A acreditación do cumprimento das obrigas tributarias coa Deputación provincial 
determinarao esta de oficio. 
 
IX.- Destino e manexo dos fondos recibidos. 
 
1.- A AELG destinará os fondos recibidos ao pagamento dos xustificantes de gasto 
presentados. 
 
2.- Co fin de garantir un axeitado control da aplicación dos fondos, o pagamento 
deberá quedar acreditado documentalmente mediante a utilización de transferencia 
bancaria, tarxeta de débito ou crédito, cheque nominativo ou calquera outro medio 
que deixe constancia da data de pago e da identidade do perceptor; só 
excepcionalmente se poderá realizar o pago en metálico para gastos de ata 150,00 €, 
nos que non resulte posible a utilización dun dos medios anteriormente indicados. 



 
3.- Sen prexuízo dos libros e rexistros contables que as normas xerais ou sectoriais lle 
poidan impor, a AELG deberá contar, polo menos, cun rexistro cronolóxico de cobros 
e pagamentos nos que se inclúan, entre outros, os relativos aos gastos xustificados e 
aos ingresos declarados con respecto desta subvención. 
 
X.- Control financeiro da Deputación e dos órganos de control externo. 
 
1.- Consonte ao disposto nos artigos 44 e seguintes da Lei 38/2003, do 17 de 
novembro, xeral de subvencións, e nos artigos 41 e seguintes da Lei 9/2007, de 13 de 
xuño, de subvencións de Galicia, a AELG poderá ser escolleita pola Intervención 
provincial para a realización dun control financeiro sobre a subvención pagada, co fin 
de acreditar a efectiva aplicación dos fondos á finalidade para a que foron concedidos, 
o correcto financiamento da actividade e o cumprimento de todas as demais obrigas 
formais e materiais que lle impón o presente convenio de colaboración. 
 
2.- Asemade, de acordo co disposto na Lei 6/1985, do 24 de xuño, do Consello de 
Contas de Galicia, a AELG queda sometida aos procedementos de fiscalización que 
leven a cabo o Consello de Contas de Galicia ou, no seu caso, segundo o disposto na 
Lei orgánica 2/1982, do 12 de maio, aos procedementos de axuizamento contable que 
poida incoar o Tribunal de Contas, e a calquera outro órgano de control, nacional ou 
europeo. 
 
XI.- Reintegro, infraccións e sancións. 
 
1.- O incumprimento dalgunha das cláusulas previstas no presente convenio de 
colaboración poderá implicar a obriga de reintegro parcial ou total dos fondos 
recibidos, así como ao pago dos xuros de mora que se devenguen dende o día no 
que se realizou o pago ata o momento no que se acorde a procedencia do reintegro. 
 
2.- Sen prexuízo do anterior, o dito incumprimento tamén poderá ser constitutivo 
dalgunha das infraccións tipificadas na Lei 38/2003, do 17 de novembro, ou na Lei 
9/2007, do 13 de xuño, de subvencións de Galicia, séndolle de aplicación o cadro de 
sancións dispostos nas normas citadas. 
 
3.- De conformidade co disposto na Base 56ª.6º das de Execución do Orzamento da 
Deputación, o atraso na realización da actividade implicará unha sanción dun 10% do 
importe da subvención co límite de 75,00€ se o atraso non excede de tres meses; se 
o atraso na realización da actividade excede de tres meses, a sanción será dun 20% 
da subvención outorgada co límite de 150,00€. 
 
4.- Se o atraso se produce no prazo de xustificación e non excede dun mes, a sanción 
prevista na lei imporase no grao mínimo e será do 10% do importe da subvención 
outorgada co límite de 75,00€; se excede dun mes e non chegase a tres, a sanción 
imporase no seu grao medio e será do 20% do importe da subvención outorgada, co 
límite de 400,00€, e, se a extemporaneidade da xustificación excede de tres meses, a 
sanción imporase no seu grao máximo e suporá o 30% do importe da subvención, sen 
que poida superar o importe de 900,00€. 
 
XII.- Incorporación ao rexistro público de subvencións e publicación da 
subvención concedida. 



 
1.- No cumprimento do disposto no artigo 20.1 da Lei 38/2003, xeral de subvencións, 
e demais normativa de desenvolvemento, os datos da subvención concedida e a 
identificación da AELG serán remitidos á Intervención Xeral do Estado, para que 
sexan incorporados á Base de Datos Nacional de Subvencións, coa exclusiva 
finalidade prevista no dito precepto e co debido respecto á protección dos datos de 
carácter persoal, segundo o disposto na Lei orgánica 15/1999, do 13 de decembro. 
 
2.- Asemade, no cumprimento do disposto no artigo 16.3 da Lei 9/2007, do 13 de 
xuño, de subvencións de Galicia, a Deputación remitiralle a mesma información á 
Consellería de Economía e Facenda, co fin de que a incorpore ao rexistro público de 
axudas, subvencións e convenios da Comunidade Autónoma de Galicia.  
 
3.- Segundo o disposto no artigo 18 da Lei 38/2003, do 17 de novembro, xeral de 
subvencións, a concesión da subvención á AELG será publicada no Boletín Oficial da 
Provincia da Coruña e na páxina web dicoruna.es. 
 
4.- Un exemplar deste convenio, debidamente asinado, será incorporado ao rexistro 
de convenios que depende do Servizo de Patrimonio e Contratación da Deputación. 
 
XIII.- Vixencia do convenio, prórroga ou modificación. 
 
1.- O prazo de vixencia do presente convenio finalizará o 31 de maio de 2017 e terá 
efectos retroactivos, polo que as actividades contempladas nel poderanse realizarse 
dende o 1 de xaneiro de 2016. 
 
Esta vixencia queda subordinada á existencia do crédito adecuado e suficiente que 
para o Exercicio de 2017, autorice o correspondente Orzamento. 
 
2.- Previa solicitude da AELG, realizada, polo menos, dous meses antes da data do 
fin do prazo de vixencia, o convenio poderá ser prorrogado por acordo expreso de 
ambas as dúas partes, previos os informes preceptivos da Unidade xestora, do 
Servizo de Patrimonio e Contratación, da Secretaría e da Intervención da Deputación. 
 
3.- Tamén por acordo expreso de ambas as dúas partes e por causa debidamente 
xustificada, e previos os mesmos informes indicados no apartado anterior, o convenio 
poderá ser obxecto de modificación. 
 
XIV.- Natureza, interpretación, modificación e xurisdición competente. 
 
1.- O presente convenio ten natureza administrativa e para resolver as dúbidas que 
xurdan na interpretación das súas cláusulas aplicaranse as disposicións contidas na 
Lei 38/2003, do 18 de novembro, xeral de subvencións, e na Lei 9/2007, do 13 de 
xuño, de subvencións de Galicia; supletoriamente aplicarase a lexislación de 
contratos do sector público. 
 
2.- A interpretación das dúbidas e lagoas que poidan xurdir na aplicación do presente 
convenio corresponderalle ao presidente da Deputación, previos os informes 
preceptivos da Unidade xestora, da Secretaría e da Intervención provincial. 
 



3.- Corresponderalle aos órganos da xurisdición contencioso-administrativa, segundo 
a distribución de competencias disposta na Lei 29/1998, do 13 de xullo, reguladora da 
dita xurisdición, o coñecemento das cuestións litixiosas que poidan xurdir como 
consecuencia do presente convenio.  
 
Faise constar que o presente convenio foi aprobado por --- 
 
E en proba de conformidade asinan en exemplar cuadriplicado o presente convenio 
no lugar e data indicados no encabezamento.” 
 



 
5.-APROBACIÓN DO CONVENIO DE COLABORACIÓN ENTRE A DEPUTACIÓN 
DA CORUÑA E A MANCOMUNIDADE DE MUNICIPIOS DA COMARCA DE ORDES, 
PARA O FINANCIAMENTO DOS SERVIZOS SOCIAIS BÁSICOS DA 
MANCOMUNIDADE DE MUNICIPIOS DE ORDES (FRADES, ORDES E OROSO) EN 
2016. 
 
1.Exceptuar para a tramitación do presente convenio os principios de concorrencia, 
publicidade, igualdade e non discriminación, dada a existencia de causas 
excepcionais que xustifican a concesión da subvención nominativa, por entender que 
se dan razóns suficientes de interese público no outorgamento da subvención. Estes 
principios atópanse recollidos nos artigos 22.2 da Lei xeral de subvencións, e 65 a 67 
do seu regulamento. Coa motivación incorporada no presente parágrafo levántase a 
nota de reparos emitida pola Intervención da Deputación no seu informe do 26 de 
agosto de 2016 que consta no expediente. 

 
2. Aprobar a formalización e o texto do convenio de colaboración entre a Deputación 
Provincial da Coruña e a Mancomunidade de Municipios da Comarca de Ordes 
(P1500003G) para financiar “Os servizos sociais comunitarios básicos da 
Mancomunidade de municipios de Ordes (Frades, Ordes e Oroso) en 2016”, cunha 
achega da Deputación de 121.745,87 €, que supón unha porcentaxe do 71,82% do 
orzamento subvencionado, que é de 169.504,43 €, importe que será aboado 
conforme ao previsto nas cláusulas VI e VIII do texto do convenio, e con cargo á 
partida 2016/0611/23121/46301 do orzamento vixente. 
 
3. Condicionar o presente gasto á existencia de crédito adecuado e suficiente no 
exercicio 2017 tendo en conta que a vixencia do convenio se estende ata o 31 de 
maio de 2017. 
 
CONVENIO DE COLABORACIÓN ENTRE A DEPUTACIÓN PROVINCIAL DA 
CORUÑA E A MANCOMUNIDADE DE MUNICIPIOS DA COMARCA DE ORDES 
PARA O FINANCIAMENTO DOS “SERVIZOS SOCIAIS BÁSICOS DA 
MANCOMUNIDADE DA COMARCA DE ORDES (FRADES, ORDES E OROSO) NO 
2016” 
 
 
Na Coruña, o de de na sede da Deputación Provincial da Coruña 
 

Reunidos 
 
Dunha parte Dna. Ánxela Franco Pouso, deputada de Benestar Social, Educación e 
Políticas de Igualdade, en virtude das Resolucións da Presidencia nº 15671/2015 e 
16642/2015 polas que se lle delega competencia para asinar convenios na súa área. 
 
E doutra parte D. Roberto Rey Martínez, presidente da Mancomunidade de Municipios 
da Comarca de Ordes. 
 
Os comparecentes interveñen en uso das facultades que, por razón dos seus cargos, 
lles están atribuídas. 
 

M A N I F E S T A N 



 
Que a Deputación provincial é competente para proporcionar apoio técnico, 
económico e xurídico aos concellos na execución das súas competencias en servizos 
sociais, e o fomento da prestación unificada destes ao amparo do disposto na Lei de 
bases de réxime local, 7/85, art. 36, na Lei de administración local de Galicia 5/97 
arts. 109 a 119, así como na Lei de servizos socias de Galicia 13/2008, art. 63 a cal 
establece que as deputacións proporcionaranlles asistencia aos concellos, 
especialmente para a prestación de servizos sociais. Estas competencias tamén se 
recollen no Decreto 99/2012, do 16 de marzo, polo que se regulan os servizos sociais 
comunitarios e o seu financiamento. 
 
Dado o interese coincidente da Deputación e da Mancomunidade de Municipios da 
Comarca de Ordes ambas as dúas partes 
 

A C O R D A N 
 
Formalizar o presente CONVENIO DE COLABORACIÓN conforme ás seguintes 
cláusulas: 
 
I.- OBXECTO 
 
O presente convenio ten por obxecto establecer as bases de colaboración entre a 
Deputación da Coruña e a Mancomunidade de Municipios da Comarca de Ordes 
(P1500003G), para o financiamento dos servizos sociais comunitarios básicos dos 
concellos de Frades, Ordes e Oroso mediante o financiamento do persoal destes 
servizos. 
 
II.- ORZAMENTO DE GASTOS DA ACTIVIDADE QUE HA REALIZAR A ENTIDADE 
BENEFICIARIA 
 
A Mancomunidade de Municipios da Comarca de Ordes levará a cabo as actividades 
programadas, segundo se definen na cláusula anterior, consonte co seguinte 
orzamento: 
 
 

CONCEPTO. Gastos de persoal (Retribución bruta e seguridade social) 

Módulos Persoal subvencionado 
Tipo de 
xornada 

Orzamento 
Achega 
Deputación 

I Auxiliar administrativo 1 Ordes Completa 43.913,53 25.944,1 

II Técnico de grao medio 1 Ordes Completa 22.754,08 21.435,14 

III Técnico de grao medio 2 Oroso Completa 23.832,54 21.435,14 

IV 
Persoal auxiliar SAF Básico 
Frades  

24.303,29 17.643,83 

V Persoal auxiliar SAF Básico Ordes 
 

25.269,48 17.643,83 

VI Persoal auxiliar SAF Básico Oroso 
 

29.431,51 17.643,83 



TOTAL 169.504,43 121.745,87 

* Non se financiarán gastos de quilometraxe e material 
 
III.- FINANCIAMENTO PROVINCIAL E OUTROS INGRESOS QUE SE OBTEÑAN 
OU ACHEGUEN PARA A MESMA FINALIDADE  
 
1. A Deputación da Coruña contribuirá ao financiamento da actividade, tal como se 
define na cláusula primeira, cunha achega máxima de 121.745,87 €, o que representa 
unha porcentaxe de 71,82 %. No caso de que o gasto xustificado non acadase o 
importe total disposto na cláusula segunda, a Deputación só achegará o importe que 
represente o 71,82 %, da cantidade efectivamente xustificada. Non obstante, para 
obter a achega provincial en cada módulo, os gastos executados en cada un dos 
módulos deberá alcanzar a achega provincial para o módulo. Noutro caso, a contía da 
achega reducirase ata que esta, xunto cos outros ingresos obtidos para o mesmo 
módulo igualen ao gasto executado. A contía restante, ata acadar o importe total do 
orzamento da actividade, está financiado con cargo a recursos propios ou alleos, 
acreditando a entidade beneficiaria que ten consignado o crédito adecuado e 
suficiente para imputar a totalidade do gasto imputable á entidade. 
 
2. Agora ben, se a cantidade xustificada resulta inferior ao 75 por cento do orzamento 
previsto na cláusula segunda, entenderase que a finalidade básica da subvención non 
foi cumprida e perderase o dereito ao seu cobro. 
 
3. O importe do financiamento provincial farase efectivo con cargo á aplicación 
orzamentaria 0611/23121/46301, na que a Intervención provincial certificou que existe 
crédito de abondo sobre a que se ten contabilizado a correspondente retención de 
crédito 
 
4. A subvención da Deputación é compatíbel coa percepción doutras subvencións ou 
axudas, públicas ou privadas, e copagamento, que a entidade beneficiaria obteña 
para a mesma finalidade, sempre que, en cada módulo, o seu importe, xuntamente co 
da subvención provincial, non supere en ningún caso o importe total do gasto 
efectivamente xustificado. 
5. No caso de que a concorrencia de axudas ou subvencións supere o importe do 
gasto efectivamente xustificado en cada módulo, minorarase a achega provincial no 
importe necesario para darlle estrito cumprimento ao apartado anterior. 
 
IV.- CONTRATACIÓN E EXECUCIÓN  
 
1.Corresponderalle á Mancomunidade de Municipios da Comarca de Ordes o 
outorgamento dos contratos de subministración, servizos e asistencia para a completa 
realización da actividade programada. 
 
2.No procedemento de contratación, a Mancomunidade de Municipios da Comarca de 
Ordes axustará toda a súa actuación ao disposto na lexislación de contratos do sector 
público. 
 
3.No caso de que a Mancomunidade de Municipios da Comarca de Ordes tramite e 
aprobe algunha modificación do proxecto inicialmente aprobado, así como do contrato 



adxudicado, deberá remitirlle á Deputación un exemplar do proxecto modificado, 
achegando con el os informes emitidos e a certificación do correspondente acordo. 
 
V.- PUBLICIDADE DO FINANCIAMENTO PROVINCIAL 
 
1. Na publicidade pola que se dea a coñecer a realización das actividades, ben sexa 
por medios escritos, radiofónicos, audiovisuais ou internet, deberase facer constar 
sempre o financiamento da Deputación Provincial da Coruña. 
 
2. Coa memoria e conta xustificativa achegaranse documentos que acrediten o 
cumprimento desta obriga da Mancomunidade de Municipios da Comarca de Ordes. 
 
VI.- A XUSTIFICACIÓN NECESARIA PARA RECIBIR A ACHEGA PROVINCIAL 
 
1 - Coa posibilidade prevista no disposto na base 56º das de execución do orzamento 
para o ano 2016 ata o 50 por cento da achega da Deputación ten carácter 
prepagábel, de xeito que se procederá a expedir un primeiro pagamento a prol da 
Mancomunidade de Municipios da Comarca de Ordes pola contía resultante de aplicar 
a dita porcentaxe sobre o importe do presuposto subvencionábel unha vez que 
presente ou conste na Deputación provincial a seguinte documentación: 
 

 Certificación do acordo ou acordos de contratación de persoal e de 
adxudicación definitiva dos contratos de subministracións ou servizos 
necesarios para levar a cabo a actividade, na que se fagan constar, polo 
menos, os seguintes datos: empresa adxudicataria, importe do contrato e 
prazo de execución. 

 Acreditación do cumprimento das obrigas tributarias e coa Seguridade Social, 
segundo disposto na cláusula OITAVA. 

 Declaración doutras axudas ou subvencións solicitadas ou concedidas para a 
mesma finalidade por cada módulo. 

 A Mancomunidade de Municipios da Comarca de Ordes estará obrigada a 
cumprir a cláusula de publicidade e a acreditala mediante a presentación dos 
documentos que o acrediten. 

 
2 - Rematada completamente a realización da actividade, procederase ao aboamento 
do 50 por cento restante, unha vez que se presente ou conste na Deputación 
provincial a seguinte documentación (en orixinal ou copia compulsada): 
 

 Memoria de actuación, subscrita polo representante legal da Mancomunidade 
de Municipios da Comarca de Ordes, xustificativa do cumprimento das 
condicións impostas neste convenio, coa indicación das actividades realizadas 
e dos resultados obtidos. Poderán descargar o modelo de memoria na 
plataforma Subtel na convocatoria do FOPPS. 

 Certificación clasificada dos gastos realizados, no que se indiquen os 
acredores co seu NIF, os documentos xustificativos, os importes e, no seu 
caso, datas de pago. Tamén se indicarán as desviacións con respecto ao 
orzamento detallado na cláusula SEGUNDA. 

 Certificación da aprobación das facturas e demais documentos xustificativos 
polo órgano competente 

 Deberá acreditar o pago efectivo aos terceiros do importe aboado co primeiro 
pago prepagable. 



 Acreditación do cumprimento das obrigas tributarias e coa Seguridade Social, 
segundo disposto na cláusula OITAVA. 

 Declaración doutras axudas ou subvencións solicitadas ou concedidas e/ou 
ingresos de usuarios/as recibidos para a mesma finalidade por cada módulo. 

 A Mancomunidade de Municipios da Comarca de Ordes estará obrigada a 
cumprir a cláusula de publicidade e a acreditala mediante a presentación dos 
documentos que o acrediten. 

 
3. O aboamento da subvención materializarase mediante o ingreso na conta da 
entidade financeira indicada pola Mancomunidade de Municipios da Comarca de 
Ordes na documentación achegada. E se tiveran transcorrido máis de catro meses 
desde a axeitada e correcta xustificación dos compromisos adquiridos sen que tivera 
cobrado o importe que lle corresponda, a Mancomunidade de Municipios da Comarca 
de Ordes terá dereito ao aboamento dos xuros de mora, ao tipo de xuro legal, que se 
devenguen desde a finalización do prazo de catro meses ata o momento no que se 
faga efectivo o pagamento.  
 
VII.- TERMO PARA A REALIZACIÓN DA ACTIVIDADE E PRAZO DE 
XUSTIFICACIÓN. 
 
1. As actividades que son obxecto de financiamento provincial, tal como se describe 
na cláusula primeira, deberán estar realizadas desde o 1 de xaneiro ao 31 de 
decembro de 2016. 
 
2. A Mancomunidade de Municipios da Comarca de Ordes deberá presentar a 
xustificación documental á que se refire a cláusula SEXTA antes do 31 de marzo de 
2017. 
 
3. De conformidade co disposto no artigo 70.3 do Regulamento da lei de subvencións 
(Real decreto 887/2006, do 21 de xullo), transcorrido este derradeiro prazo sen que se 
teña recibido xustificación ningunha, a Unidade xestora remitiralle un requirimento á 
Mancomunidade de Municipios da Comarca de Ordes para que a presente no prazo 
improrrogable de QUINCE DÍAS. A falla de xustificación da subvención neste prazo 
excepcional ocasionará a perda da subvención e demais responsabilidades previstas 
neste convenio e na lexislación aplicábel ao respecto. Aínda así, a presentación da 
xustificación neste prazo adicional non eximirá á Mancomunidade de Municipios da 
Comarca de Ordes da sanción que, de conformidade co disposto na Lei de 
subvencións e na base 55.6ª das de execución do orzamento da Deputación, poida 
corresponderlle. 
 
4. O aboamento da subvención materializarase mediante o ingreso na conta da 
entidade financeira indicada pola Mancomunidade de Municipios da Comarca de 
Ordes na documentación achegada. E se tiveran transcorrido máis de catro meses 
desde a axeitada e correcta xustificación dos compromisos adquiridos sen que tivera 
cobrado o importe que lle corresponda, a Mancomunidade de Municipios da Comarca 
de Ordes terá dereito ao aboamento dos xuros de mora, ao tipo de xuro legal, que se 
devenguen desde a finalización do prazo de catro meses ata o momento no que se 
faga efectivo o pagamento. 
 
VIII.- CUMPRIMENTO DAS OBRIGAS TRIBUTARIAS E COA SEGURIDADE 
SOCIAL E A SÚA ACREDITACIÓN. 



 
1. A Mancomunidade de Municipios da Comarca de Ordes deberá estar ao día, con 
carácter previo á sinatura deste convenio, e logo, con carácter previo ao pago da 
subvención, no cumprimento das obrigas tributarias coa Administración do Estado, 
coa comunidade autónoma, coa Deputación Provincial da Coruña, e coa Seguridade 
Social. 
 
2. A acreditación do cumprimento das devanditas obrigas poderá realizarse mediante 
declaración responsábel expedida autorizada polo órgano competente, mediante a 
presentación dos correspondentes certificados ou ben autorizando á Deputación para 
que obteña telematicamente os correspondentes certificados. 
 
3. A acreditación do cumprimento das obrigas tributarias coa Deputación provincial 
será determinada por esta de oficio. 
 
IX.- DESTINO E MANEXO DOS FONDOS RECIBIDOS. 
 
1. A Mancomunidade de Municipios da Comarca de Ordes destinará os fondos 
recibidos ao pagamento dos xustificantes de gasto presentados. 
 
2. Co fin de garantir un adecuado control da aplicación dos fondos, o pagamento 
deberá quedar acreditado documentalmente mediante a utilización de transferencia 
bancaria, tarxeta de débito ou crédito, cheque nominativo ou calquera outro medio 
que deixe constancia da data de pago e da identidade do perceptor. 
 
X.- CONTROL FINANCEIRO DA DEPUTACIÓN E DOS ÓRGANOS DE CONTROL 
EXTERNO. 
 
1. Consonte co disposto nos artigos 44 e seguintes da Lei 38/2003, do 17 de 
novembro, xeral de subvencións, e nos artigos 41 e seguintes da Lei 9/2007, do 13 de 
xuño, de subvencións de Galicia, a Mancomunidade de Municipios da Comarca de 
Ordes poderá ser escollida pola Intervención provincial para a realización dun control 
financeiro sobre a subvención pagada, co fin de acreditar a efectiva aplicación dos 
fondos á finalidade para a que foron concedidos, o correcto financiamento da 
actividade e o cumprimento de todas as demais obrigas formais e materiais que lle 
impón o presente convenio de colaboración. 
 
2. Asemade, de acordo co disposto na Lei 6/1985, do 24 de xuño, do Consello de 
Contas de Galicia, a Mancomunidade de Municipios da Comarca de Ordes queda 
sometida aos procedementos de fiscalización que leven a cabo o Consello de Contas 
de Galicia ou, no seu caso, segundo o disposto na Lei orgánica 2/1982, do 12 de 
maio, aos procedementos de axuizamento contable que poida incoar o Tribunal de 
Contas, e a calquera outro órgano de control, nacional ou europeo. 
 
XI.- REINTEGRO, INFRACCIÓNS E SANCIÓNS. 
 
1. O incumprimento dalgunha das cláusulas previstas no presente convenio de 
colaboración poderá dar lugar á obriga de reintegro parcial ou total dos fondos 
recibidos, así como ao pago dos xuros de mora que se devenguen desde o día no 
que se realizou o pago ata o momento no que se acorde a procedencia do reintegro. 
O procedemento de reintegro iniciarase de oficio, na súa tramitación seguirase o 



disposto nos artigos 41 e seguintes da Lei 38/2003, do 17 de novembro, xeral de 
subvencións e nos artigos 91 e seguintes do seu regulamento (R.D. 887/2006, do 21 
de xullo), dándolle en todo caso audiencia ao interesado. 
 
2. Sen prexuízo do anterior, o dito incumprimento tamén poderá ser constitutivo 
dalgunha das infraccións tipificadas na Lei 38/2003, do 17 de novembro, ou na Lei 
9/2007, do 13 de xuño, de subvencións de Galicia, séndolle de aplicación o cadro de 
sancións previstas nas normas citadas e na base 55ª das de execución do orzamento 
da Deputación. 
 
3. De conformidade co disposto na base 56.6 das de execución do orzamento da 
Deputación, o atraso na realización das actividades dará lugar a unha sanción dun 10 
por 100 do importe da subvención co límite de 75,00 € se o atraso non excede de tres 
meses. Se o atraso na realización das actividades excede de tres meses, a sanción 
será dun 20 por 100 da subvención outorgada co límite de 150,00 €. 
 
4. E se o atraso se produce no prazo de xustificación e non excede dun mes, a 
sanción prevista na lei imporase no grao mínimo e será do 10 por 100 do importe da 
subvención outorgada co límite de 75,00 €. Se excede dun mes e non chega a tres, a 
sanción imporase no seu grao medio e será do 20 por 100 do importe da subvención 
outorgada co límite de 400,00 €. E se a extemporaneidade da xustificación excede de 
tres meses, a sanción imporase no seu grao máximo e suporá o 30 por 100 do 
importe da subvención, sen que poida superar o importe de 900,00 €. 
 
XII.- INCORPORACIÓN AO REXISTRO PÚBLICO DE SUBVENCIÓNS E 
PUBLICACIÓN DA SUBVENCIÓN CONCEDIDA. 
 
1. No cumprimento do disposto no artigo 20.1 da Lei 38/2003, xeral de subvencións, e 
demais normativa de desenvolvemento, os datos da subvención concedida e a 
identificación da Mancomunidade de Municipios da Comarca de Ordes serán 
remitidas á Intervención Xeral do Estado, para que sexan incorporados á Base de 
Datos Nacional de Subvencións, coa exclusiva finalidade prevista no dito precepto. 
 
2. Asemade, no cumprimento do disposto no artigo 16.3 da Lei 9/2007, do 13 de xuño, 
de subvencións de Galicia, a Deputación remitiralle a mesma información á 
Consellería de Economía e Facenda, co fin de que a incorpore ao Rexistro público de 
axudas, subvencións e convenios da Comunidade Autónoma de Galicia. 
 
3. Segundo o disposto no artigo 18 da Lei 38/2003, do 17 de novembro, xeral de 
subvencións, a concesión da subvención á Mancomunidade de Municipios da 
Comarca de Ordes será publicada no Boletín Oficial da Provincia da Coruña e na 
páxina web dicoruna.es 
 
4. Un exemplar deste convenio, debidamente asinado, será incorporado ao Rexistro 
de convenios que depende do Servizo de Patrimonio e Contratación da Deputación. 
 
XIII.- VIXENCIA DO CONVENIO, PRÓRROGA OU MODIFICACIÓN. 
 
1.O presente convenio de colaboración terá carácter retroactivo para os efectos de 
imputación dos gastos e abranguerá os devengados desde o día 1 de xaneiro do 
2016, sen que en ningún caso sexan subvencionables os gastos devengados con 



anterioridade á devandita data e conservará a súa vixencia ata o día 31 de maio de 
2017. 
 
2.Para o caso de que a Mancomunidade de Municipios da Comarca de Ordes non 
poida presentar a xustificación antes do día 31 de marzo de 2017, deberá solicitar 
antes desta data, a prórroga do prazo inicial, achegando unha solicitude motivada, co 
fin de que a Deputación poida acreditar a existencia de crédito adecuado e suficiente 
para o pago do segundo prazo pola contía do 50 % do importe correctamente 
xustificado. Acreditada esta circunstancia, a Deputación poderá conceder a prórroga 
solicitada, que en ningún caso poderá exceder do 31 de outubro de 2017. Nesta 
data, o convenio quedará definitivamente extinguido, de xeito que a Mancomunidade 
de Municipios da Comarca de Ordes perderá o dereito ao cobro do importe 
correspondente á contía non xustificada na dita data 
 
3. Tamén, por acordo expreso de ambas as dúas partes e despois dos informes da 
Unidade Xestora, do Servizo de Patrimonio e Contratación, da Secretaría e da 
Intervención da Deputación, o convenio poderá ser obxecto de modificación. En 
ningún caso, se poderá modificar o convenio variando substancialmente o obxecto da 
subvención concedida e prevista nominativamente por acordo plenario.  
 
XIV.- NATUREZA, INTERPRETACIÓN E XURISDICIÓN COMPETENTE. 
 
1. O presente convenio ten natureza administrativa e para resolver as dúbidas que 
xurdan na interpretación das súas cláusulas aplicaranse as disposicións contidas na 
Lei 38/2003, do 18 de novembro, xeral de subvencións, e na Lei 9/2007, do 13 de 
xuño, de subvencións de Galicia. Supletoriamente aplicarase a lexislación de 
contratos do sector público. 
 
2. Para o seguimento coordinado da execución do presente convenio crearase unha 
comisión de seguimento formada por dous representantes de cada unha das 
institucións nomeados polo presidente da Deputación e o da Mancomunidade de 
Municipios da Comarca de Ordes, respectivamente. 
3. Corresponderalle aos órganos da xurisdición contencioso-administrativa, segundo a 
distribución de competencias disposta na Lei 29/1998, do 13 de xullo, reguladora da 
dita xurisdición, o coñecemento das cuestións litixiosas que poidan xurdir como 
consecuencia do presente convenio. 
 
Faise constar que o presente convenio foi aprobado por                 o día 
_________de________de________ 
 
 
 
E en proba de conformidade, asinan en exemplar cuadriplicado o presente convenio, 
no lugar e data indicados no encabezamento. 
 



 
6.-APROBACIÓN DO CONVENIO DE COLABORACIÓN ENTRE A DEPUTACIÓN 
PROVINCIAL DA CORUÑA E O CLUB DE REMO DE ARES PARA FINANCIAR A 
ADQUISICIÓN DUNHA FURGONETA. 

 

1º.- Exceptuar para o presente convenio os principios de concorrencia, publicidade, 
igualdade e non discriminación na tramitación do presente expediente, dada a 
existencia de causas excepcionais que xustifican a concesión da subvención 
nominativa, por entender que se dan razóns de interese público no outorgamento da 
subvención. Estes principios atópanse recollidos nos artigos 22.2 da Lei xeral de 
subvencións e 65 a 67 do seu Regulamento. 

 

2º Aprobar a formalización dun Convenio de Colaboración co Club de REMO de 
ARES para financiar a Adquisición dunha furgoneta  cunha achega de 25.400,00 
euros (que supón unha porcentaxe de financiamento do 100,00% que poderán 
aboarse con cargo á aplicación 0620/3411/62401. 

 
 

CONVENIO DE COLABORACIÓN ENTRE A DEPUTACIÓN PROVINCIAL DA 
CORUÑA E O CLUB DE REMO DE ARES PARA O FINANCIAMENTO DUNHA 
FURGONETA PARA USO DO CLUB 
 

REUNIDOS 
Dunha parte. D. Xesús Soto Vivero, Deputado de Contratación, Patrimonio e 
Equipamento da Deputación Provincial da Coruña 
 
 Doutra  parte, D. ______________________, Presidente do Club de Remo de Ares 
 
Ambas as partes recoñécense mutuamente a competencia e capacidade necesarias 
para asinar o presente convenio, e para o efecto 
 

EXPOÑEN 
 

PRIMEIRO.- O Club de Remo de Ares ( G-15102254) ten entre os seus fins o 
fomento e o impulso da práctica continuada do deporte, en concreto a modalidade de 
Remo, así como a participación en actividades e competicións deportivas calquera 
que sexa o seu nivel ou destinatario 
 
SEGUNDO.- A Deputación recoñece o importante labor que realiza o club no 
fomento do deporte en todas as idades 
 

 CLÁUSULAS 
 

PRIMEIRA.- A Deputación adquirirá conforme os trámites previstos na normativa 
reguladora da contratación das Corporacións Locais, unha furgoneta con destino ao 
Club de Remo de Ares 
 
SEGUNDA.- O importe máximo para a dita adquisición non excederá de 25.400,00 €  
que serán achegados na súa totalidade pola Excma. Deputación Provincial da 
Coruña con cargo á aplicación orzamentaria 0620/3411/62401 



 
TERCEIRA.- A Deputación cederalle gratuitamente a furgoneta ao Club de Remo de 
Ares 
 
CUARTA.- Na devandita furgoneta figurará rotulada co logotipo da Deputación 
Provincial  e lateralmente   coa frase "Cedida pola Deputación Provincial da Coruña”. 
 
QUINTA:- O Club de Remo de Ares correrá cos gastos de uso, mantemento, 
reparacións e seguros. 
 
SEXTA.- A furgoneta destinarase exclusivamente a fins propios do Club de Remo de 
Ares durante toda a vida útil do vehículo. En caso contrario reverterán 
automaticamente á Deputación. 
 
SÉTIMA.- O presente convenio terá vixencia desde a data da súa sinatura ata o 31 
de decembro de 2016 
 
Faise constar que o presente convenio foi aprobado por Acordo Plenario con  data 
do___ de ____de 2016 
 
Así o din, asinan e outorgan en exemplar cuadriplicado no lugar e data fixados no 
encabezamento 
 

 
O PRESIDENTE, P.D. 

O DEPUTADO DE CONTRATACIÓN, 
PATRIMONIO E EQUIPAMENTO 

 

 
O PRESIDENTE DO 

CLUB DE REMO DE ARES 
 

 
 
 
 

Xesús M.Soto Vivero 

 
 
 
 

Germán Sánchez Vilar 
 



 
7.-APROBACIÓN DO CONVENIO DE COLABORACIÓN ENTRE A DEPUTACIÓN 
PROVINCIAL DA CORUÑA E O CLUB DE FÚTBOL DUMBRÍA PARA FINANCIAR 
A ADQUISICIÓN DUNHA FURGONETA. 
 

1º.- Exceptuar para o presente convenio os principios de concorrencia, publicidade, 
igualdade e non discriminación na tramitación do presente expediente, dada a 
existencia de causas excepcionais que xustifican a concesión da subvención 
nominativa, por entender que se dan razóns de interese público no outorgamento da 
subvención. Estes principios atópanse recollidos nos artigos 22.2 da Lei xeral de 
subvencións e 65 a 67 do seu Regulamento. 

 

2º Aprobar o texto e a formalización dun Convenio de Colaboración co Club de Fútbol 
de Dumbría para financiar a Adquisición dunha furgoneta  cunha achega de 
25.400,00 euros (que supón unha porcentaxe de financiamento do 100,00%, que 
poderán aboarse con cargo á aplicación 0620/3411/62401 

                                                                                                      
CONVENIO DE COLABORACIÓN ENTRE A DEPUTACIÓN PROVINCIAL DA 
CORUÑA E O CLUB DE FÚTBOL DE DUMBRÍA PARA O FINANCIAMENTO 
DUNHA FURGONETA PARA USO DO CLUB 
 

REUNIDOS 
 

Dunha parte. D. Xesús Soto Vivero, Deputado de Contratación, Patrimonio e 
Equipamento da Deputación Provincial da Coruña 
 
Doutra  parte, D. ______________________, Presidente do Club de Fútbol de 
Dumbría 
 
Ambas as partes recoñécense mutuamente a competencia e capacidade necesarias 
para asinar o presente convenio, e para o efecto 
 

EXPOÑEN 
 

PRIMEIRO.- O Club de Fútbol de Dumbría ( G-___________) ten entre os seus fins a 
promoción do deporte na Costa da Morte non só en fútbol base, senón tamén 
noutros deportes minoritarios como o voleibol e o ciclismo. 
 
SEGUNDO.- A Deputación recoñece o importante labor que realiza o club no 
fomento do deporte en todas as idades 
 

 CLÁUSULAS 
 
PRIMEIRA.- A Deputación adquirirá conforme os trámites previstos na normativa 
reguladora da contratación das Corporacións Locais, unha furgoneta con destino ao 
Club de Fútbol de Dumbría 
 
SEGUNDA.- O importe máximo para a dita adquisición non excederá de 25.400,00 €  
que serán achegados na súa totalidade pola Excma. Deputación Provincial da 
Coruña con cargo á aplicación orzamentaria 0620/3411/62401 



 
TERCEIRA.- A Deputación cederá gratuitamente a furgoneta ao Club de Fútbol de 
Dumbría 
 
CUARTA.- Na devandita furgoneta figurará rotulado co logotipo da Deputación 
Provincial  e lateralmente   coa frase "Cedida pola Deputación Provincial da Coruña. 
 
QUINTA:- O Club de Fútbol de Dumbría correrá cos gastos de uso, mantemento, 
reparacións e seguros. 
 
SEXTA.- A furgoneta destinarase exclusivamente a fins propios do Club de Fútbol de 
Dumbría durante toda a vida útil do vehículo . En caso contrario reverterán 
automaticamente á Deputación. 
 
SETIMA.- O presente convenio terá vixencia desde a data da súa firma ata o 31 de 
decembro de 2016 
 
Faise constar que o presente convenio foi aprobado por Acordo Plenario de data ___ 
de ____de 2016 
 
Así o din, asinan e outorgan por cuadriplicado exemplar no lugar e data fixados no 
encabezamento 
 
 

 
O PRESIDENTE, P.D. 

O DEPUTADO DE 
CONTRATACIÓN, 
PATRIMONIO E 
EQUIPAMENTO 

 

 
O PRESIDENTE DO 

CLUB DE FÚTBOL DE 
DUMBRÍA 

 

 
 
 
 
 Xesús M.Soto Vivero 

 
 
 
 

 César Ferrío Martínez 

 
 



 
8.-APROBACIÓN DO CONVENIO DE COLABORACIÓN ENTRE A DEPUTACIÓN 
PROVINCIAL DA CORUÑA E A UNIVERSIDADE DA CORUÑA PARA FINANCIAR 
O MÁSTER EN ESTUDOS DA UNIÓN EUROPEA. EDICIÓN 2015-2016. 
 

1º.- Exceptuar para o presente convenio os principios de concorrencia, publicidade, 
igualdade e non discriminación na tramitación do presente expediente, dada a 
existencia de causas excepcionais que xustifican a concesión da subvención 
nominativa, por entender que se dan razóns de interese público no outorgamento da 
subvención. Estes principios atópanse recollidos nos artigos 22.2 da Lei xeral de 
subvencións e 65 a 67 do seu Regulamento. 

 

2º.- Non ter en conta, con carácter excepcional, o principio de imputación temporal do 
gasto,de conformidade co establecido no art.176 do texto refundido da Lei de 
facendas locais. 

 

3 - APROBAR o texto e a formalización do Convenio de colaboración entre a 
Deputación Provincial da Coruña e a Universidade da Coruña para cofinanciar o 
Máster en Dereito: Especialidade en estudos sobre a Unión Europea. Edición 2015-
2016 cunha  achega provincial de 7.500,00 €, o que supón unha porcentaxe de 
financiamento do 79,79% sobre un orzamento total de 9.400,00 €, e que se imputará 
con cargo á aplicación orzamentaria 0111/3269/45390 

 

CONVENIO DE COLABORACIÓN ENTRE A EXCMA. DEPUTACIÓN PROVINCIAL 
DA CORUÑA E A UNIVERSIDADE DA CORUÑA, PARA O COFINANCIAMENTO 
DO “MÁSTER EN DEREITO: ESPECIALIDADE EN ESTUDOS DA UNIÓN 
EUROPEA”, EDICIÓN 2015-2016 

 

Na Coruña, o ........................ de ................... do dous mil ……… 

 

REUNIDOS 

 

Dunha parte, D. Valentín González Formoso, Presidente da Excma. Deputación 
Provincial da Coruña 

 

Doutra, D.  Julio E. Abalde Alonso, Reitor Magnifico da Universidade da Coruña (CIF 
Q6550005J). 

 

Os dous actuando para e por conta das entidades que representan, no exercicio das 
funcións e poderes que legalmente posúen  e mutuamente se recoñecen, 

 

EXPOÑEN 
 

O Instituto Universitario de Estudos Europeos “Salvador de Madariaga” (CIF 
Q6550005J), da Universidade da Coruña (IUEE, en adiante), ten como obxectivo 
favorecer a promoción e o desenvolvemento do coñecemento e da investigación 
científica sobre os aspectos máis útiles da realidade internacional e europea, así 



como o ensino dos estudos internacionais e europeos, en particular os relativos á 
Unión Europea. 
 
Este centro docente e investigador obtivo da Unión Europea o recoñecemento de 
Centro de excelencia Jean Monnet “Institución e Dereito da UE” (número de 
referencia 2013-3040/001-001). Os Centros de excelencia artellan a realización de 
actividades docentes e de difusión científica e social de temas da Unión Europea, 
sendo un trazo distintivo da súa maneira de actuar a apertura a outras institucións.  
 
O IUEE colabora coa Facultade de Dereito da Universidade da Coruña nas 
actividades do “Máster en Dereito: Especialidade en Estudos da Unión Europea”, que 
organiza a devandita facultade. A implantación deste Posgrao, de carácter 
académico-investigador, foi aprobada polo Decreto da Consellaría de Educación núm. 
51/2006, do 23 de marzo (DOG núm. 61, do 28 de marzo). 
 

O Centro Europe Direct, da Deputación Provincial da Coruña (Centro ED, en adiante), 
pola súa banda, é un enlace europeo de información cuxo obxectivo é pór a 
información comunitaria a disposición dos concellos da provincia e dos cidadáns en 
xeral, a fin de responder as súas expectativas e achegalos á construción europea, así 
como facilitar o acceso dos concellos ás diversas fontes de financiamento 
comunitarias. 

 

Xa que a finalidade común ás dúas institucións é a promoción do coñecemento dos 
temas comunitarios, considérase de especial interese colaborar para poder ofrecer a 
máis alta calidade docente e especialización práctica nesta materia polo que as dúas 
institucións acordan establecer un convenio de colaboración consistente na 
organización e financiamento de conferencias e/ou obradoiros en colaboración co 
Centro de excelencia “Jean Monnet - Institucións e Dereito da UE” da UDC- do 
““Máster en Dereito: Especialidade en Estudos da Unión Europea”, edición 
2015-2016. 

 

Co obxectivo de desenvolver este interese compartido, consideran conveniente 
formalizar o presente convenio con suxeición ás seguintes 
 

CLÁUSULAS 
 
I. OBXECTO 
 
Os obxectivos do convenio son os seguintes: 
* Reforzar a excelencia do labor docente e de difusión científica do Centro de 
excelencia “Jean Monnet - Institucións de Dereito da UE”, coa intervención de 
especialistas de recoñecida competencia en temas técnicos, prácticos e de 
actualidade sobre o proceso de integración europea. 
 
Con tal finalidade, as dúas partes comprométense a levar a cabo as seguintes 
actividades: 
 
A) CONFERENCIAS E/OU OBRADOIROS 
 



A Deputación Provincial da Coruña concederá unha liña de axuda destinada ao 
financiamento de conferencias e/ou obradoiros. 
 
A programación será aprobada polo IUEE “Salvador de Madariaga”, coa conformidade 
da Deputación da Coruña, e darase finalmente o seu traslado á coordinación do 
“Máster en Dereito: Especialidade en Estudos da Unión Europea”, edición 2015-2016 
 
Nestas conferencias e/ou obradoiros intervirán profesores doutras universidades e 
profesionais de recoñecida competencia, tanto das distintas administracións públicas 
como de institucións privadas. 
 
Estes especialistas terán a condición de “conferenciantes” e a súa intervención 
vincularase ás materias propias da Unión Europea. 
 
As conferencias e/ou obradoiros desenvolveranse no marco das actividades do 
Centro de excelencia “Jean Monnet - Institucións de Dereito da UE”. 
 
Na publicidade destas conferencias/obradoiros figurarán, xunto aos logos da 
Universidade da Coruña, do Centro de excelencia “Jean Monnet” e do IUEE “Salvador 
de Madariaga” o logo da Deputación Provincial da Coruña. 
 
II. ORZAMENTO SUBVENCIONADO DE GASTOS DAS CONFERENCIAS E/OU 
OBRADOIROS  
 
O orzamento subvencionado está constituído polos gastos de desprazamento, axudas 
de custo e remuneracións dos especialistas que participen nas conferencias e 
obradoiros sinalados no apartado A) anteriormente citado, co seguinte detalle: 

 

CONCEPTO IMPORTE 

Remuneracións 7.000,00 

Axudas de custo 900,00 

Desprazamentos 1.500,00 

TOTAL 9.400,00 

 
III. FINANCIAMENTO PROVINCIAL E OUTROS INGRESOS QUE SE ACHEGUEN 
PARA A MESMA FINALIDADE 
 
A) CONFERENCIAS E/OU OBRADOIROS 
 
1. A achega da Deputación Provincial da Coruña para o cofinanciamento das 
conferencias e/ou obradoiros será de 7.500,00 €, que supón o 79,79 % do custo da 
actividade prevista, 9.400,00 €, segundo o orzamento subvencionado indicado na 
cláusula II. 
 
2. No caso de que o gasto xustificado non acadase o importe total previsto na 
cláusula segunda, a Deputación só achegará o importe que represente o 79,79 % da 
cantidade efectivamente xustificada. Agora ben, se a cantidade xustificada resulta 
inferior ao 75 % do orzamento previsto na cláusula segunda, entenderase que a 
finalidade básica da subvención non foi cumprida e perderase o dereito ao seu cobro. 



 
3. O importe do financiamento provincial farase efectivo con cargo á aplicación 
orzamentaria 0111/3269/45390, do orzamento xeral para 2016, segundo se indica no 
apartado B). 
 
4. A subvención da Deputación é compatíbel coa percepción doutras subvencións ou 
axudas, públicas ou privadas, que a entidade beneficiaria obteña para a mesma 
finalidade, sempre que o seu importe, xuntamente co da subvención provincial, non 
supere en ningún caso o importe total do gasto efectivamente xustificado. 
 
5. No caso de que a concorrencia de axudas ou subvencións supere o importe do 
gasto efectivamente xustificado, minorarase a achega provincial no importe necesario 
para darlle estrito cumprimento ao apartado anterior. 
 
 
B) IMPUTACIÓN ORZAMENTARIA 
 
1. A imputación orzamentaria é a seguinte: 
 
 

ANUALIDADE PARTIDA OBXECTO ACHEGA  

2016 
0111/3269/45390 

Achega para o Programa de conferencias/obradoiros do 

Máster UE (79,79 % do orzamento subvencionado) 

 

7.500,00 € 

TOTAL  7.500,00 € 

 
2. Para as anualidades futuras, advírteselle á UNIVERSIDADE DA CORUÑA que o 
compromiso de gasto queda condicionado á efectiva aprobación do Orzamento para o 
dito ano e a que nel exista dotación orzamentaria axeitada e suficiente para afrontar o 
gasto. 
 
IV. CONTRATACIÓN E EXECUCIÓN 
 
1. Corresponderalle á UNIVERSIDADE DA CORUÑA o outorgamento dos contratos 
de subministración, servizos e asistencia para a completa realización da actividade 
programada. 
 
2. No procedemento de contratación, a UNIVERSIDADE DA CORUÑA axustará toda 
a súa actuación ao establecido na lexislación de contratos do sector público. 
 
V. PUBLICIDADE DO FINANCIAMENTO PROVINCIAL 
 
1. A UNIVERSIDADE DA CORUÑA fará constar de forma expresa o patrocinio da 
Deputación na documentación que derive da execución do Máster. 
 
2. Coa memoria e conta xustificativa achegaranse documentos que acrediten o 
cumprimento desta obriga da UNIVERSIDADE DA CORUÑA 
 
VI. XUSTIFICACIÓN NECESARIA PARA RECIBIR A ACHEGA PROVINCIAL 
 



1. O pagamento da achega provincial realizarao a Deputación Provincial da Coruña a 
favor do IUEE “Salvador de Madariaga” (CIF Q6550005J), da Universidade da 
Coruña, na conta 0049/0007/23/2612071316 (Banco de Santander), baixo o concepto 
“Conferencias e obradoiros da Deputación Provincial”, unha vez rematadas as 
conferencias e obradoiros aos que se refire o apartado A) da cláusula I, e despois do 
informe favorable dos servizos administrativos correspondentes, da Deputación da 
Coruña, así como da súa Intervención Xeral ao respecto da seguinte documentación: 
 

a) Certificación clasificada dos gastos realizados emitida polo órgano xestor 
competente da UDC, na que se indiquen os acredores co seu NIF, os 
documentos xustificativos, os importes e, no seu caso, datas de pago. Tamén 
se indicarán as desviacións con respecto ao orzamento detallado na cláusula 
II. 

b) Certificación da aprobación das facturas e demais documentos 
xustificativos polo órgano competente. 

c) Acreditación do cumprimento das obrigas tributarias e coa Seguridade 
Social, segundo o previsto na cláusula VIII. 

d) Declaración doutras axudas ou subvencións solicitadas ou concedidas 
para a mesma finalidade. 

e) Proba do cumprimento das obrigas asumidas na cláusula V, mediante a 
presentación dos documentos nos que conste a publicidade do financiamento 
provincial. 

 
2. O aboamento da achega provincial materializarase mediante ingreso na conta da 
entidade financeira indicada no apartado anterior e se tiveran transcorrido máis de 
catro meses desde a axeitada e correcta xustificación dos compromisos adquiridos 
sen que tivera cobrado o importe que lle corresponda, a UDC terá dereito ao 
aboamento dos xuros de mora, ao tipo do xuro legal, que se devenguen desde a 
finalización do prazo de catro meses ata o momento no que se faga efectivo o 
pagamento. 
 
VII. TERMO PARA A REALIZACIÓN DA ACTIVIDADE E PRAZO DE 
XUSTIFICACIÓN 
 
1. As actividades que son obxecto de financiamento provincial, tal como están 
descritas na cláusula I.A, deberán estar rematadas polo menos TRES MESES antes 
do vencemento do período de vixencia do presente convenio establecido na cláusula 
XIII. 
 
2. Unha vez rematadas as actividades, a UDC deberá presentar a xustificación 
documental á que se refire a cláusula VI no prazo máximo DUN MES contado a partir 
da finalización daquelas e, en calquera caso, DOUS MESES antes do vencemento do 
período de vixencia do convenio establecido na cláusula XIII. 
 
3. De conformidade co disposto no artigo 70.3 do Regulamento da Lei de subvencións 
(Real decreto 887/2006, do 21 de xullo), transcorrido este derradeiro prazo sen que se 
teña recibido xustificación ningunha, a Unidade xestora remitiralle un requirimento á 
UDC para que a presente no prazo improrrogable de QUINCE DÍAS. A falla de 
xustificación da subvención neste prazo excepcional dará lugar á perda da 
subvención e demais responsabilidades previstas neste convenio e na lexislación 
aplicábel ao respecto. Aínda así, a presentación da xustificación neste prazo adicional 



non eximirá á UDC da sanción que, de conformidade co disposto na Lei de 
subvencións e na base 56.6ª das de execución do Orzamento da Deputación, lle 
poida corresponder. 
 
 
VIII. CUMPRIMENTO DAS OBRIGAS TRIBUTARIAS E COA SEGURIDADE 
SOCIAL E A SÚA ACREDITACIÓN 
 
1. A UDC deberá estar ao día, con carácter previo á sinatura deste convenio, e logo, 
con carácter previo ao pago da subvención, no cumprimento das obrigas tributarias 
coa Administración do Estado, coa Comunidade autónoma, coa Deputación Provincial 
da Coruña, e coa Seguridade Social. 
 
2. A acreditación do cumprimento de ditas obrigas poderá realizarse mediante 
declaración responsable expedida autorizada polo órgano competente ou mediante a 
presentación dos correspondentes certificados. Coa subscrición do presente 
convenio, a UDC autoriza a Deputación á obtención telemática das citadas 
certificacións. 
3. A acreditación do cumprimento das obrigas tributarias coa Deputación Provincial 
determinaraa esta de oficio. 
 
IX. DESTINO E MANEXO DOS FONDOS RECIBIDOS 
 
1. A UDC destinará os fondos recibidos ao pagamento dos xustificantes de gasto 
presentados. 
 
2. Co fin de garantir un axeitado control da aplicación dos fondos, o pagamento 
deberá quedar acreditado documentalmente mediante a utilización de transferencia 
bancaria, tarxeta de débito ou crédito, cheque nominativo ou calquera outro medio 
que deixe constancia da data de pago e da identidade do perceptor. Só 
excepcionalmente se poderá realizar o pago en metálico para gastos de ata 150,00 €, 
nos que non resulte imposíbel a utilización dun dos medios anteriormente indicados. 
 
X. CONTROL FINANCEIRO DA DEPUTACIÓN E DOS ÓRGANOS DE CONTROL 
EXTERNO 
 
1. Consonte ao disposto nos artigos 44 e seguintes da Lei 38/2003, do 17 de 
novembro, xeral de subvencións, e nos artigos 41 e seguintes da Lei 9/2007, do 13 de 
xuño, de subvencións de Galicia, a UDC poderá ser escollida pola Intervención 
provincial para a realización dun control financeiro sobre a subvención pagada, co fin 
de acreditar a efectiva aplicación dos fondos á finalidade para a que foron concedidos, 
o correcto financiamento da actividade e o cumprimento de todas as demais obrigas 
formais e materiais que lle impón o presente convenio de colaboración. 
 
2. Asemade, de acordo co disposto na Lei 6/1985, do 24 de xuño, do Consello de 
Contas de Galicia, a UDC queda sometida aos procedementos de fiscalización que 
leven a cabo o Consello de Contas de Galicia ou, no seu caso, segundo o disposto na 
Lei orgánica 2/1982, do 12 de maio, aos procedementos de axuizamento contábel que 
poida incoar o Tribunal de Contas, e a calquera outro órgano de control, nacional ou 
europeo. 
 



XI. REINTEGRO, INFRACCIÓNS E SANCIÓNS 
 
1. O incumprimento dalgunha das cláusulas previstas no presente convenio de 
colaboración poderá ocasionar a obriga de reintegro parcial ou total dos fondos 
recibidos, así como ao pago dos xuros de mora que se devenguen desde o día no 
que se realizou o pago ata o momento no que se acorde a procedencia do reintegro. 
O procedemento de reintegro iniciarase de oficio na súa tramitación seguirase o 
disposto nos artigos 41 e seguintes da Lei 38/2003, do 17 de novembro, xeral de 
subvencións e nos artigos 91 e seguintes do seu Regulamento (R.D. 887/2006, do 21 
de xullo), dándolle en todo caso audiencia ao interesado. 
 
2. Sen prexuízo do anterior, o dito incumprimento tamén poderá ser constitutivo 
dalgunha das infraccións tipificadas na Lei 38/2003, do 17 de novembro, ou na Lei 
9/2007, do 13 de xuño, de subvencións de Galicia, séndolle de aplicación o cadro de 
sancións previstas nas normas citadas e na base 55ª das de execución do orzamento 
da deputación. 
 
3. De conformidade co disposto na base 56.6ª das de execución do orzamento da 
Deputación, o atraso na realización das actividades dará lugar a unha sanción dun 10 
por 100 do importe da subvención co límite de 75,00 € se o atraso non excede de tres 
meses. Se o atraso na realización das actividades excede de tres meses, a sanción 
será dun 20 por 100 da subvención outorgada co límite de 150,00 €.  
 
4. E se o atraso se produce no prazo de xustificación e non excede dun mes, a 
sanción prevista na lei imporase no grao mínimo e será do 10 por 100 do importe da 
subvención outorgada co límite de 75,00 €. Se excede dun mes e non chegase a tres, 
a sanción imporase no seu grao medio e será do 20 por 100 do importe da 
subvención outorgada co límite de 400,00 €. E se a extemporaneidade da 
xustificación excede de tres meses, a sanción imporase no seu grao máximo e suporá 
o 30 por 100 do importe da subvención, sen que poida superar o importe de 900,00 €. 
 
XII. INCORPORACIÓN AO REXISTRO PÚBLICO DE SUBVENCIÓNS E 
PUBLICACIÓN DA SUBVENCIÓN CONCEDIDA 
 
1. No cumprimento do disposto no artigo 20.1 da Lei 38/2003, xeral de subvencións, e 
demais normativa de desenvolvemento, os datos da subvención concedida e a 
identificación da UDC serán remitidas á Intervención Xeral do Estado, para que sexan 
incorporados á Base de Datos Nacional de Subvencións, coa exclusiva finalidade 
prevista no dito precepto. 
 
2. Asemade, no cumprimento do disposto no artigo 16.3 da Lei 9/2007, do 13 de xuño, 
de subvencións de Galicia, a Deputación remitiralle a mesma información á 
Consellería de Economía e Facenda, co fin de que a incorpore ao Rexistro público de 
axudas, subvencións e convenios da Comunidade Autónoma de Galicia. 
 
3. Segundo o disposto no artigo 18 da Lei 38/2003, do 17 de novembro, xeral de 
subvencións, a concesión da subvención á UDC será publicada no Boletín Oficial da 
Provincia da Coruña e na páxina web “www.dicoruna.es”. 
 
4. Un exemplar deste convenio, debidamente asinado, será incorporado ao Rexistro 
de convenios que depende do Servizo de Patrimonio e Contratación da Deputación. 



 
XIII. VIXENCIA DO CONVENIO OU MODIFICACIÓN 
 
1. O presente convenio estará vixente, con carácter retroactivo, dende o 1.09.2015 
ata o 31.12.2016. 
 
2. Por acordo expreso de ambas as dúas partes e por causa debidamente xustificada, 
e despois dos informes preceptivos da unidade xestora, do Servizo de Contratación, 
da Secretaría e da Intervención da Deputación, o convenio poderá ser obxecto de 
modificación 
 
XIV. NATURALEZA, INTERPRETACIÓN E XURISDICIÓN COMPETENTE 
 
1. O presente convenio ten natureza administrativa e para resolver as dúbidas que 
xurdan na interpretación das súas cláusulas aplicaranse as disposicións contidas na 
Lei 38/2003, do 18 de novembro, xeral de subvencións, e na Lei 9/2007, do 13 de 
xuño, de subvencións de Galicia. Supletoriamente aplicarase a lexislación de 
contratos do sector público. En todo caso, corresponderalle ao Presidente da 
Deputación á resolución de dúbidas interpretativas expostas. 
 
2. Para o seguimento coordinado da execución do presente convenio crearase unha 
comisión de seguimento formada por dous representantes de cada unha das 
institucións nomeados polo Presidente da Deputación e o da ENTIDADE 
BENEFICIARIA, respectivamente 
. 
3. Corresponderalle aos órganos da xurisdición contencioso-administrativa, segundo a 
distribución de competencias prevista na Lei 29/1998, do 13 de xullo, reguladora de 
dita xurisdición, o coñecemento das cuestións litixiosas que poidan xurdir como 
consecuencia do presente convenio. 
 

Faise constar que este convenio foi aprobado por acordo do Pleno Corporativo do …. 
de ……………de 201… 

 
E en proba de conformidade, as dúas partes asinan o presente convenio en exemplar 
cuadriplicado na data que se indica na cabeceira. 
 

O PRESIDENTE DA DEPUTACIÓN 
PROVINCIAL DA CORUÑA, 

O REITOR MAGNÍFICO DA 
UNIVERSIDADE DA  CORUÑA, 

 
 

 

Valentín González Formoso Julio E. Abalde Alonso 
 



 
9.-ACEPTACIÓN DA CESIÓN DE USO DO NOVO LOCAL SITUADO NO CENTRO 
TECNOLÓXICO DE ARTEIXO PARA A SÚA UTILIZACIÓN COMO OFICINA 
TRIBUTARIA E RECADATORIA DA ZONA 1 E APROBACIÓN DO TEXTO DO 
CONVENIO. 

 
1º.- Aceptar a cesión de uso do novo local polo Concello de Arteixo a esta 
Deputación dun espazo no centro Arteixo Innovación denominado Centro 
Tecnolóxico de Arteixo para a súa utilización como oficina tributaria e de recadación 
da Zona 1, cunha duración de 10 anos prorrogable tacitamente por períodos 
sucesivos, se ningunha das dúas partes preavisa cunha antelación mínima de seis 
meses. En concreto trátase de dous locais (números 25 e 26) que unidos teñen unha 
superficie útil de 100,34 m2, repartidos en 83,31 m2 para atención ao público e 16,18 
m2 para zona de despacho; que substitúe ao local cedido en virtude do acordo 
plenario do 27 de febreiro de 2014 do Concello de Arteixo e acordo adoptado polo 
Pleno da Corporación Provincial en sesión celebrada o 25 de abril de 2014. 
 
2º.- Aprobar o texto do convenio “Expediente de cesión gratuíta á Deputación 
Provincial da Coruña por parte do Concello de Arteixo, dun espazo  no centro Arteixo 
Innovación denominado Centro Tecnolóxico de Arteixo, para a súa utilización como 
oficina tributaria e de recadación da Zona 1”. 
 
3º.-. Facultar ao presidente para a execución do presente acordo. 

 

CONVENIO DE COLABORACIÓN ENTRE A EXCMA. DEPUTACIÓN PROVINCIAL 
DA CORUÑA E O CONCELLO DE ARTEIXO PARA A CESIÓN DE USO 
GRATUITO Á DEPUTACIÓN PROVINCIAL DA CORUÑA DE PARTE DO EDIFICIO 
DENOMINADO CENTRO TECNOLÓXICO ARTEIXO, SITO NA AVENIDA ARSENIO 
IGLESIAS, PARA RESITUAR A OFICINA PRINCIPAL DA ZONA RECADATORIA 
Nº 1 DO SERVIZO DE RECADACIÓN 
 
Na Coruña,  
 

REUNIDOS 
 
D. Xesús Soto Vivero, Deputado de Contratación, Patrimonio e Equipamento, en 
virtude da Resolución da Presidencia número 15671 do 27 de xullo de 2015 
modificada pola número 16642 do 30 de xullo de 2015, pola que se lle delega 
competencia para asinar convenios da súa área  
 
E doutra parte o Sr. Carlos Calvelo Martínez, Alcalde Presidente do Concello de 
Arteixo  
 
Os comparecentes interveñen en uso das facultades que, por razón dos seus cargos, 
estanlles atribuídas, actuando ambos no exercicio dos seus respectivos cargos e 
conforme á representación que desempeñan e recoñecéndose reciprocamente 
capacidade para obrigarse nos termos deste documento 
 



 
M A N I F E S T A N 

 
1. O Pleno do Concello de Arteixo en sesión ordinaria celebrada o 27 de febreiro de 
2014 presta aprobación á CESIÓN GRATUÍTA Á  DEPUTACIÓN PROVINCIAL DA 
CORUÑA, DUN ESPAZO NO CENTRO ARTEIXO INNOVACIÓN, DENOMINADO 
CENTRO TECNOLÓXICO DE ARTEIXO, por un período de 10 anos prorrogables 
tacitamente por períodos sucesivos e cunha superficie de 88,87 metros cadrados 
sendo aceptada a dita cesión polo Pleno da Corporación Provincial en sesión 
celebrada o 25 de abril de 2014. 
 
O Concello de Arteixo pon a disposición da Deputación Provincial da Coruña outro  
local dispoñible no mesmo  Centro Arteixo Innovación, sito na Avenida Arsenio 
Iglesias, 46, que reúne as condicións adecuadas para resituar nel as citadas oficinas, 
debido á súa maior superficie, tanto para o desenvolvemento do traballo do persoal 
da zona, como desde  o punto de vista da atención ao contribuínte, e que viría a 
substituír ao actual. 
 
E dado os intereses coincidentes da Deputación e do Concello de  Arteixo ambas as 
dúas partes 

 
A C O R D A N 

 
Formalizar o presente CONVENIO DE COLABORACIÓN conforme ás seguintes 
cláusulas: 
 
 
 
I.- OBXECTO 
O presente convenio de colaboración entre a DEPUTACIÓN PROVINCIAL DA 
CORUÑA E O CONCELLO DE ARTEIXO CIF P-1500500-B, asínase para a cesión 
de uso gratuíto pola Deputación Provincial da Coruña dun espazo no centro Arteixo 
Innovación denominado Centro Tecnolóxico de Arteixo, situado na Avenida Arsenio 
Iglesias, para a súa utilización como oficina tributaria e de recadación da Zona 1. En 
concreto trátase de dous locais que unidos teñen unha superficie útil de 100,34 m2, 
repartidos en 83,31 m2 para atención ao público e 16,18 m2 para zona de despacho 
(e que se describe no plano que figura como anexo), que substitúe ao local cedido en 
virtude do acordo plenario do 27 de febreiro de 2014 do Concello de Arteixo e do 
Pleno da Corporación Provincial en sesión celebrada o 25 de abril de 2014. 
 
 
II.- DESTINO 
A Deputación destinará o local a oficina principal da zona de recadación  número 1 
do Servizo Provincial de Recadación 
 
III.- CONDICIÓNS DE CESIÓN 
Establécense as condicións de cesión do local á Deputación, que son as seguintes:  
 
1. O Concello de Arteixo pon ao dispor da Deputación Provincial da Coruña o citado 
local dotado de instalacións de enerxía eléctrica, auga e teléfono así como as 



conexións a internet e outras imprescindibles para o desenvolvemento das funcións 
tributarias recadadoras da Deputación. 
 
2. O mobiliario así como o equipamento informático e administrativo será a cargo da 
Deputación provincial. 
 
3. O consumo de teléfono imputable á oficina recadadora será por conta da 
Deputación. 
 
4. O consumo de enerxía eléctrica e auga será por conta do Concello. 
 
5. O Concello de Arteixo aboará os gastos do seguro de bens do citado local. 
 
6. A cesión inclúe as autorizacións necesarias por parte do Concello para a 
localización dun ou máis caixeiros automáticos que lles faciliten aos cidadáns as 
relacións coas entidades financeiras colaboradoras que se derivan da actividade 
tributaria e recadadora, na localización que produza o menor trastorno posible no 
funcionamento das demais oficinas e servizos municipais instalados no edificio. 
 
7. A Deputación Provincial poderá instalar na fachada do inmoble, así como na zona 
de acceso do interior do edificio, os rótulos correspondentes indicativos do Servizo 
Provincial de Recadación para facilitar o acceso aos cidadáns. 
 
8. Será por conta do Concello o pago dos tributos relativos ao citado local. 
 
9. A Deputación Provincial da Coruña comprométese a manter o local en perfectas 
condicións de uso mentres dure a cesión de uso gratuíta. 
 
10. O Concello de Arteixo comprométese a executar a retirada dos biombos de 
separación existentes para unificar os dous locais cedidos. 
 
IV.- OBRAS E INSTALACIÓNS 
O Concello de Arteixo, baixo a supervisión e aprobación dos seus técnicos, autoriza 
a Deputación Provincial da Coruña a realizar, durante a vixencia do presente 
convenio, todas as obras que estime necesarias para a adaptación, reforma, 
conservación e mantemento do local cedido, e das súas instalacións, cuxos gastos 
aboará a Deputación provincial, despois da correspondente tramitación 
administrativa  de acordo coa normativa reguladora da contratación administrativa e 
do gasto público, . 
 
V.- DURACIÓN 
O Concello de Arteixo cede o uso do local por un prazo mínimo de dez anos 
contados a partir da sinatura do presente convenio, prorrogable tacitamente por 
períodos sucesivos, se ningunha das dúas partes preavisa cunha antelación mínima 
de seis meses 
 
VI.- COMISIÓN DE SEGUIMENTO 
Para coordinar as actuacións e as posibles dúbidas que poidan xurdir da execución 
do presente convenio, constituirase unha comisión de seguimento formada por dous 
representantes  de cada unha das institucións designados polos respectivos 
presidentes.  



 
VII.- NATURALEZA XURÍDICA 
O presente convenio ten carácter administrativo e as cuestións litixiosas que poidan 
xurdir en relación con el, serán competencia da xurisdición contencioso-
administrativa. 
 
Faise constar que o presente convenio foi aprobado por          o        de             de 
2016. 
 
E en proba de conformidade, asinan en exemplar cuadriplicado o presente convenio, 
no lugar e data indicados no encabezamento. 
 

O PRESIDENTE, P.D. 
O DEPUTADO DE CONTRATACION, 

PATRIMONIO E EQUIPAMENTO, 
 

O ALCALDE-PRESIDENTE DO 
CONCELLO DE ARTEIXO 

 

 
 
 

                  Xesús Soto Vivero 

 
 
 

Carlos Calvelo Martínez 
   



10.-APROBACIÓN DO CONVENIO DE COLABORACIÓN ENTRE A DEPUTACIÓN 
DA CORUÑA E O CONCELLO DE CORCUBIÓN PARA O FINANCIAMENTO DA 
OBRA DE “MELLORA DAS RÚAS INTERIORES DO LUGAR DE QUENXE”. 

 
1. Apreciar que neste suposto existen razóns de interese público, social, económico 
ou humanitario que dificultan a convocatoria pública da subvención, entendendo que 
con isto se considera levantado o reparo de Intervención a este expediente. 
 
2. Aprobar a formalización dun convenio de colaboración co Concello de Corcubión 
para financiar as obras incluídas no proxecto de execución cuxos datos se indican a 
continuación, e cuxo texto figura no anexo a este acordo: 
 

CONCELLO Corcubión 

DENOMINACIÓN DA OBRA Mellora das rúas interiores do Lugar de 
Quenxe 

ORZAMENTO DO PROXECTO 6.176,03 € 

ACHEGA DA DEPUTACIÓN 4.940,82 € 

ACHEGA DO CONCELLO 1.235,21 € 

COEFICIENTE DE 
FINANCIAMENTO 

80,00000 % 

PARTIDA ORZAMENTARIA 0430/4541/76201 

 
O importe do financiamento provincial farase efectivo con cargo á partida 
0430/4541/76201 do orzamento provincial para o ano 2016.  
 
Dado que a vixencia deste convenio se estende a exercicios futuros, a súa aprobación 
queda condicionada á existencia de crédito adecuado e suficiente nos exercicios 
orzamentarios correspondentes e ao cumprimento dos obxectivos da Lei de 
estabilidade orzamentaria. 
 

ANEXO 
 
CONVENIO DE COLABORACIÓN  ENTRE A DEPUTACIÓN PROVINCIAL DA 
CORUÑA E O CONCELLO DE CORCUBIÓN PARA O FINANCIAMENTO DA OBRA  
DE  MELLORAS DAS RÚAS INTERIORES DO LUGAR DE QUENXE 
 
Na Coruña,  

REUNIDOS 
 

Dunha parte, o deputado responsable da Área de Cooperación cos Concellos, Xosé 
Regueira Varela. 
 
E doutra parte, o alcalde-presidente do Concello de Corcubión, Manuel Insua Insua 
 
Os comparecentes interveñen no uso das facultades que, por razón dos seus cargos, 
lles están atribuídas. 

 
MANIFESTAN 

 



Dado o interese coincidente da Deputación e do Concello de Corcubión ambas as 
dúas partes 

 
ACORDAN 

 
Formalizar o presente convenio de colaboración conforme ás seguintes cláusulas: 
 
I. Obxecto 
 
1. O presente convenio ten por obxecto establecer as bases de colaboración entre a 
Deputación da Coruña e o Concello de Corcubión, con CIF P1502800D para o 
financiamento da obra de “Mellora das rúas interiores no lugar de Quenxe”,  tal como 
aparece definida esta no proxecto técnico de execución redactado polo arquitecto 
Antonio Martínez Domínguez 

 

2. A entidade beneficiaria, na súa condición de promotora da obra, achega ao 
expediente un exemplar do proxecto, no que consta a súa aprobación polo órgano 
competente, así como a certificación de que conta con todas as autorizacións 
administrativas preceptivas e coa dispoñibilidade dos terreos necesarios para a 
execución das obras. O dito proxecto foi supervisado polos Servizos Técnicos da 
Deputación e conta con informe favorable.  

 
3. A obra está perfectamente definida nos planos de conxunto e de detalle, así como 
en todos os documentos que incorpora o proxecto, tal e como esixe o artigo 123 do 
Texto refundido da Lei de contratos do sector público e a súa normativa de 
desenvolvemento, coa manifestación expresa de obra completa realizada polo seu 
redactor ou fase susceptible de utilización ou aproveitamento separado. Por tanto, 
unha vez finalizada e dentro do período de vixencia do convenio, a entidade 
beneficiaria comprométese a destinala ao uso público para o cal está prevista. 
 
II. Orzamento de execución das obras 
 
O orzamento total da execución da contrata da obra, segundo o proxecto técnico ao 
que se fai referencia na cláusula anterior, detállase na seguinte táboa: 
 

Orzamento execución material 4.289,21 € 

Gastos xerais (13%) 557,60 € 

Beneficio industrial (6%) 257,35 € 

IVE (21 %) 1.071,87 € 

Orzamento da contrata 6.176,03 € 

 
III. Financiamento provincial e outros ingresos que se obteñan ou acheguen 
para a mesma finalidade 
 
1.  A Deputación da Coruña financiará o orzamento das obras, tal como se define na 
cláusula anterior, cunha achega máxima  de 4.940,82 €, o que representa unha 
porcentaxe do 80,00000 %. A contía restante, ata conseguir o importe total do 
orzamento da contrata, estará financiada con cargo a recursos propios ou alleos do 
concello, sempre e cando acredite a entidade beneficiaria que consignou crédito 
adecuado e suficiente para o seu financiamento. 



 
2. No caso de que o gasto xustificado non alcanzase o importe total previsto na 
cláusula II, a Deputación só achegará o importe que represente o  80,00000 %, da 
cantidade efectivamente xustificada. Agora ben, se a cantidade xustificada resultase 
inferior ao 75 % do orzamento previsto na cláusula II, entenderase que a finalidade 
básica da subvención non foi cumprida e perderase o dereito ao seu cobramento. 
 
3. A Deputación provincial financiará exclusivamente os gastos derivados do contrato 
de execución das obras e, por tanto, non serán  subvencionables  os  gastos  de 
redacción  de proxectos,  tributos  percibidos pola obtención de licenzas, honorarios 
por dirección das obras, coordinación de seguridade e saúde, control de calidade etc. 
Tampouco se financiarán os incrementos de gastos derivados de modificados, 
implantacións ou liquidacións da obra. 
 
4. O importe do financiamento provincial farase efectivo con cargo á aplicación 
orzamentaria 0430/4541/76201 do orzamento provincial para o ano 2016. Dado que a 
vixencia deste convenio se estende a exercicios futuros, a súa aprobación queda 
condicionada á existencia de crédito adecuado e suficiente nos exercicios 
orzamentarios  correspondentes e ao cumprimento dos obxectivos da Lei de 
estabilidade orzamentaria. 
 
5. A subvención da Deputación é compatible coa percepción doutras subvencións ou 
axudas, públicas ou privadas, que a entidade beneficiaria obteña para a mesma 
finalidade, sempre que o seu importe, xunto co da subvención provincial, non supere 
en ningún caso o importe total do gasto efectivamente xustificado. 
 
6. No caso de que a concorrencia de axudas ou subvencións supere o importe do 
gasto efectivamente xustificado, minorarase a achega provincial no importe necesario 
para darlle estrito cumprimento ao apartado anterior. 
 
IV. Contratación e execución 
 
1. Na condición de promotor, corresponderalle á entidade beneficiaria o outorgamento 
do contrato de execución das obras descritas no proxecto ao que fai referencia a 
cláusula I. 
 
2. No procedemento de contratación, a entidade beneficiaria axustará toda a súa 
actuación ao disposto na lexislación de contratos do sector público. 
 
3. Deberá utilizar os pregos-tipo de contratación da Deputación e non poderá recoller 
o concepto de “melloras”. 
 
4. No caso de que a entidade beneficiaria tramite e aprobe algunha modificación do 
proxecto inicialmente aprobado, así como do contrato adxudicado, deberá remitirlle á 
Deputación un exemplar do proxecto modificado e achegar con el os informes 
emitidos e a certificación do correspondente acordo. 
 
V. Publicidade do financiamento provincial 
 
1. Durante a execución das obras e ata a finalización e recepción, a entidade 
beneficiaria estará obrigada a colocar un cartel que sexa visible, polo menos, a unha 



distancia de 25 metros no que, sen prexuízo doutras indicacións, figuren o anagrama 
da Deputación e o importe da subvención concedida. 
 
2. Finalizada a obra, deberase colocar unha placa en lugar visible na que se deixe 
constancia da data de inauguración da obra e do financiamento provincial. O texto 
estará redactado en galego. 
 
VI. Xustificación necesaria para recibir a achega provincial 
 
1. Coa posibilidade prevista na base 57ª das de execución do orzamento para o ano 

2016, ata o 40  da achega da Deputación ten carácter prepagable, de forma que se 
procederá a expedir un primeiro pagamento a favor da entidade beneficiaria pola 
contía resultante de aplicar a devandita porcentaxe sobre o importe de adxudicación 
da obra, unha vez que se achegue ao expediente a seguinte documentación:  
 

 Certificación do acordo de adxudicación do contrato de obras, na que figuren 
polo menos os seguintes datos: empresa adxudicataria, importe do contrato e prazo 
de execución. 

 Acta de comprobación de replanteo da obra, asinada pola súa dirección, polo/a 
contratista e, no seu caso, polo funcionariado técnico designado pola Deputación. 

 Acreditación do cumprimento das obrigas tributarias e coa Seguridade Social, 
segundo o disposto na cláusula VIII. 

 Declaración doutras axudas ou subvencións solicitadas ou concedidas para a 
mesma finalidade. 

 Acreditación da colocación do cartel informativo ao que se refire a cláusula V, 
mediante remisión de fotografía debidamente dilixenciada pola dirección da obra. 
 

2. Finalizada completamente a obra, procederase ao aboamento do 60  restante, 
unha vez que se presente ou conste na Deputación provincial a seguinte 
documentación (en orixinal ou copia cotexada):  
 

 Certificacións, acta de recepción e fotografía da obra realizada, que debe ser 
dilixenciada pola dirección técnica. Ao acto de recepción da obra deberá acudir 
persoal técnico designado pola Deputación. 

 Certificación do acordo de aprobación das certificacións de obra e do 
recoñecemento da obriga, expedida polo órgano competente. 

 Acreditación do cumprimento das obrigas tributarias e coa Seguridade Social, 
segundo o disposto na cláusula VIII. 

 Declaración doutras axudas ou subvencións solicitadas ou concedidas para a 
mesma finalidade. 

 Acreditación do cumprimento das obrigas de publicidade previstas na cláusula 
V (mediante a presentación de fotografías dilixenciadas no reverso). 

 Certificación do acordo de incorporación do ben ao inventario de bens da 
entidade beneficiaria, en cuxos correspondentes asentos se faga constar que o ben 
queda afectado á finalidade pública para a que foi concedida a subvención polo 
menos durante un prazo de cinco anos. 

 Acreditación do pagamento efectivo a terceiros do importe aboado co primeiro 
pagamento prepagable. 
3. O aboamento da contía restante da subvención materializarase mediante ingreso 
na conta da entidade financeira indicada pola entidade beneficiaria na documentación 



achegada. E, de transcorreren máis de catro meses dende a idónea e correcta 
xustificación dos compromisos adquiridos sen cobrar o importe que lle corresponda, a 
entidade beneficiaria terá dereito ao aboamento dos xuros de mora, ao tipo de xuro 
legal que se perciba, dende a finalización do prazo de catro meses ata o momento no 
que se faga efectivo o pagamento. 
  
4. Deberá acreditar aboarlle aos terceiros o importe xustificado do 60 % no prazo 
máximo dun mes dende a recepción dos fondos que constitúen o segundo 
pagamento. 
 
VII. Termo para a finalización das obras e prazo de xustificación 
 
1. As obras que son obxecto de financiamento provincial, tal como están descritas no 
proxecto técnico indicado na cláusula I, deberán estar finalizadas e presentada a 
documentación xustificativa indicada na cláusula VI no prazo indicado na cláusula XIII. 
 
2. De conformidade co disposto no artigo 70.3 do Regulamento da lei de subvencións 
(Real decreto 887/2006, do 21 de xullo), transcorrido este prazo sen que se recibise 
ningunha xustificación, a  unidade xestora  remitiralle   un   requirimento á entidade 
beneficiaria para que a presente no prazo improrrogable de 15 días.  
 
3. A falta de xustificación da subvención neste prazo excepcional implicará a perda da 
subvención e demais responsabilidades previstas neste convenio e na lexislación 
aplicable respecto diso,  tal e como se indica na cláusula XIII. Aínda así, a 
presentación da xustificación no prazo adicional non eximirá á entidade beneficiaria 
da sanción que, de conformidade co disposto na Lei de subvencións e na base 56.6ª 
das de execución do orzamento da Deputación, lle poida corresponder.  
 
VIII. Cumprimento das obrigas tributarias e coa Seguridade Social e a súa 
acreditación 
 
1. A entidade beneficiaria deberá estar ao día, primeiro con carácter previo á sinatura 
deste convenio e, logo, con carácter previo ao pagamento da subvención, no 
cumprimento das obrigas tributarias coa Administración do Estado, coa Comunidade 
Autónoma, coa Deputación Provincial da Coruña e coa Seguridade Social. A entidade 
beneficiaria autoriza á Deputación para que obteña telematicamente os 
correspondentes certificados. 
 
2. A acreditación do cumprimento das obrigas tributarias coa Deputación provincial 
determinaraa esta de oficio. 
 
IX. Destino e manexo dos fondos recibidos 
 
1. A entidade beneficiaria destinará os fondos recibidos ao pagamento dos 
xustificantes de gasto presentados. 
 
2. Co fin de garantir un idóneo control da aplicación dos fondos, o pagamento deberá 
quedar acreditado documentalmente mediante a utilización de transferencia bancaria, 
tarxeta de débito ou crédito, cheque nominativo ou calquera outro medio que deixe 
constancia da data de pagamento e da identidade do perceptor. 
 



X. Control financeiro da Deputación e dos órganos de control externo 
 
1. Conforme ao disposto nos artigos 44 e seguintes da Lei 38/2003, do 17 de 
novembro, xeral de subvencións, e nos artigos 41 e seguintes da Lei 9/2007, do 13 de 
xuño, de subvencións de Galicia, a entidade beneficiaria poderá ser escollida pola 
Intervención provincial para a realización dun control financeiro sobre a subvención 
pagada, co fin de acreditar a efectiva aplicación dos fondos á finalidade para a que 
foron concedidos, o correcto financiamento da actividade e o cumprimento de todas 
as demais obrigas formais e materiais que lle impón o presente convenio de 
colaboración. 
 
2. Simultaneamente, de acordo co previsto na Lei 6/1985, do 24 de xuño, do Consello 
de Contas de Galicia, a entidade beneficiaria queda sometida aos procedementos de 
fiscalización que leven a cabo o Consello de Contas de Galicia ou, no seu caso, 
segundo o previsto na Lei orgánica 2/1982, do 12 de maio, aos procedementos de 
axuizamento contable que poida incoar o Tribunal de Contas, e a calquera outro 
órgano de control, nacional ou europeo. 
 
XI. Reintegro, infraccións e sancións 
 
1. O incumprimento dalgunha das cláusulas previstas no presente convenio de 
colaboración poderá implicar a obriga de reintegro parcial ou total dos fondos 
recibidos, así como o pagamento dos xuros de mora que se perciban dende o día no 
que se realizou o pagamento ata o momento no que se acorde a procedencia do 
reintegro. O procedemento de reintegro iniciarase de oficio e na súa tramitación 
seguirase o disposto nos artigos 41 e seguintes da Lei 38/2003, do 17 de novembro, 
xeral de subvencións e nos artigos 91 e seguintes do seu Regulamento (Real decreto 
887/2006, do 21 de xullo), para o que se lle dará, en todo caso, audiencia ao 
interesado. 
 
2. Sen prexuízo do anterior, o dito incumprimento tamén poderá ser constitutivo 
dalgunha das infraccións tipificadas na Lei 38/2003, do 17 de novembro, ou na Lei 
9/2007, do 13 de xuño, de subvencións de Galicia, e seralle de aplicación o cadro de 
sancións previstas nas normas citadas e na base 56ª das de execución do orzamento 
da Deputación. 
 
3. De conformidade co disposto na base 56.6 das de execución do orzamento da 
Deputación, de se producir o atraso no prazo de xustificación e non exceder dun mes, 

a sanción prevista na lei imporase no grao mínimo e será do 10  do importe da 
subvención outorgada co límite de 75 €. De exceder dun mes e non chegar a tres, a 

sanción imporase no seu grao medio e será do 20  do importe da subvención 
outorgada co límite de 400 €. E, de a extemporaneidade da xustificación exceder de 

tres meses, a sanción imporase no seu grao máximo e suporá o 30  do importe da 
subvención, sen que poida superar o importe de 900 €. 
 
4. De se producir o atraso  no pagamento á persoa adxudicataria ou a terceiros que 
realizaron o obxecto do convenio, liquidarase o xuro legal do diñeiro polo período que 
medie entre o prazo indicado na cláusula VII.3 e a data do pagamento efectivo ao 
terceiro. 
 



XII. Incorporación ao rexistro público de subvencións e publicación da 
subvención concedida 
 
1. En cumprimento do disposto no artigo 20.1 da Lei 38/2003, xeral de subvencións, e 
demais normativa de desenvolvemento, os datos da subvención concedida e a 
identificación da entidade beneficiaria seranlles remitidos á Intervención Xeral do 
Estado, para que sexan incorporados á Base de Datos Nacional de Subvencións, coa 
exclusiva finalidade prevista no devandito precepto. 
 
2. Simultaneamente, en cumprimento co disposto no artigo 16.3 da Lei 9/2007, do 13 
de xuño, de subvencións de Galicia, a Deputación remitiralle a mesma información á 
Consellería de Economía e Facenda, co fin de que a incorpore ao Rexistro Público de 
Axudas, Subvencións e Convenios da Comunidade Autónoma de Galicia. 
 
3. Segundo o previsto no artigo 18 da Lei 38/2003, do 17 de novembro, xeral de 
subvencións, a concesión da subvención á entidade beneficiaria será publicada no 
BOP da Coruña e na páxina web dacoruna.gal. 
 
4. Un exemplar deste convenio, debidamente asinado, será incorporado ao rexistro de 
convenios que depende  da Deputación.  
 
XIII. Vixencia do convenio, prórroga ou modificación 
 
1. O presente convenio de colaboración terá efectos dende a súa sinatura e 
conservará a súa vixencia ata o 1 de novembro de 2017. Dado que a vixencia deste 
convenio se estende a exercicios futuros, a súa aprobación queda condicionada á 
existencia de crédito adecuado e suficiente nos exercicios orzamentarios 
correspondentes e ao cumprimento dos obxectivos da Lei de estabilidade 
orzamentaria. 
 
2. No caso de que a entidade beneficiaria non poida ter finalizadas as obras e 
presentada a xustificación antes do citado prazo, deberá solicitar antes desta data, a 
prórroga do prazo inicial, e achegar coa solicitude un novo programa de traballo 
asinado pola dirección da obra, co fin de que a Deputación poida acreditar a 
existencia de crédito adecuado e suficiente para o pagamento do segundo prazo pola 
contía do 60 % do importe correctamente xustificado. Acreditada esta circunstancia, a 
Deputación poderá conceder anualmente a ampliación de prazo de execución, que en 
ningún caso poderá exceder do 1 de novembro de 2019; todo iso, igualmente 
condicionado á existencia de crédito adecuado e suficiente nos exercicios 
orzamentarios correspondentes e ao cumprimento dos obxectivos da Lei de 
estabilidade orzamentaria. De acordo co establecido na cláusula VII do presente 
convenio, unha vez finalizado o prazo de vixencia ou, no seu caso, o das prórrogas 
efectivamente solicitadas en prazo, sen que se presentase a xustificación, a unidade 
xestora requirirá a entidade beneficiaria para que presente a documentación no prazo 
improrrogable de 15 días. De non presentarse no devandito prazo, o convenio 
quedará definitivamente extinguido, comportará a perda do dereito ao cobramento da 
subvención e implicará a iniciación do expediente de reintegro, no seu caso, do 
anticipo percibido máis os correspondentes xuros de mora.  
 
3. Tamén, por acordo expreso de ambas as dúas partes e após os informes da 
unidade xestora, da Secretaría e da Intervención da Deputación, o convenio poderá 



ser obxecto de modificación. En ningún caso se poderá modificar o convenio variando 
substancialmente o obxecto da subvención concedida e prevista nominativamente por 
acordo plenario. 
 
XIV. Natureza, interpretación e xurisdición competente 
 
1.  O presente convenio ten natureza administrativa e para resolver as dúbidas que 
xurdan na interpretación das súas cláusulas aplicaranse as disposicións contidas na 
Lei 38/2003, do 18 de novembro, xeral de subvencións e na Lei 9/2007, do 13 de 
xuño, de subvencións de Galicia. Supletoriamente, aplicaráselle a lexislación de 
contratos do sector público. 
 
2. Corresponderalle aos órganos da xurisdición contencioso-administrativa, segundo a 
distribución de competencias prevista na Lei 29/1998, do 13 de xullo, reguladora da 
devandita xurisdición, o coñecemento das cuestións litixiosas que poidan xurdir como 
consecuencia do presente convenio. 
 
3. Faise constar que o presente convenio foi aprobado por acordo plenario na sesión 
ordinaria de  
E en proba de conformidade asínano en exemplar cuadriplicado no lugar e data 
indicados no encabezamento. 
 

 
 

  
O deputado responsable da Área de   
     Cooperación cos Concellos                

 O alcalde-presidente do 
Concello de Corcubión                              

 
 
 
 
          Xosé Regueira Varela  
                  

 
 
 
 
       Manuel Insua Insua 



 
11.-APROBACIÓN DO CONVENIO DE COLABORACIÓN ENTRE A DEPUTACIÓN 
DA CORUÑA E O CONCELLO DE NOIA PARA O FINANCIAMENTO DA OBRA DE 
“SINALIZACIÓN E SEGURIDADE VIARIA NO CASCO URBANO DE NOIA”.  
 

 
1. Apreciar que neste suposto existen razóns de interese público, social, económico 
ou humanitario que dificultan a convocatoria pública da subvención, entendendo que 
con isto se considera levantado o reparo de Intervención a este expediente. 
 
2. Aprobar a formalización dun convenio de colaboración co Concello de Noia para 
financiar as obras incluídas no proxecto de execución cuxos datos se indican a 
continuación, e cuxo texto figura no anexo a este acordo: 
 

CONCELLO Noia 

DENOMINACIÓN DA OBRA Sinalización e seguridade viaria no casco 
urbano de Noia 

ORZAMENTO DO PROXECTO 50.000,00 € 

ACHEGA DA DEPUTACIÓN 40.000,00 € 

ACHEGA DO CONCELLO 10.000,00 € 

COEFICIENTE DE 
FINANCIAMENTO 

80,00 % 

PARTIDA ORZAMENTARIA 0430/1532/76201 

 
 
O importe do financiamento provincial farase efectivo con cargo á partida 
0430/1532/76201 do orzamento provincial para o ano 2016.  
 
Dado que a vixencia deste convenio se estende a exercicios futuros, a súa aprobación 
queda condicionada á existencia de crédito adecuado e suficiente nos exercicios 
orzamentarios correspondentes e ao cumprimento dos obxectivos da Lei de 
estabilidade orzamentaria. 
 
 

ANEXO 
 
CONVENIO DE COLABORACIÓN  ENTRE A DEPUTACIÓN PROVINCIAL DA 
CORUÑA E O CONCELLO DE NOIA PARA O FINANCIAMENTO DA OBRA  
SINALIZACIÓN E SEGURIDADE VIARIA NO CASCO URBANO DE NOIA 
  
 
Na Coruña,   
 

REUNIDOS 
 
Dunha parte, o deputado responsable da Área de Cooperación cos Concellos, Xosé 
Regueira Varela. 
 
E doutra parte, o alcalde-presidente do Concello de Noia, José Santiago Freire 
Abeijón 



 
Os comparecentes interveñen no uso das facultades que, por razón dos seus cargos, 
estanlles atribuídas. 
 

MANIFESTAN 
 
Dado o interese coincidente da Deputación e do Concello de Noia ambas as dúas 
partes 
 

ACORDAN 
 
Formalizar o presente convenio de colaboración conforme ás seguintes cláusulas: 
 
I. Obxecto 
 
1. O presente convenio ten por obxecto establecer as bases de colaboración entre a 
Deputación da Coruña e o Concello de Noia, con CIF P1505800A, para o 
financiamento da obra de “Sinalización e seguridade viaria no casco urbano de Noia”, 
tal como aparece definida esta no proxecto técnico de execución redactado polos 
arquitectos José Barreiro Carreño e Martín Insua Calvo. 

 

2. A entidade beneficiaria, na súa condición de promotora da obra, achega ao 
expediente un exemplar do proxecto, no que consta a súa aprobación polo órgano 
competente, así como a certificación de que conta con todas as autorizacións 
administrativas preceptivas e coa dispoñibilidade dos terreos necesarios para a 
execución das obras. O dito proxecto foi supervisado polos Servizos Técnicos da 
Deputación e conta con informe favorable.  

 
3. A obra está perfectamente definida nos planos de conxunto e de detalle, así como 
en todos os documentos que incorpora o proxecto, tal e como esixe o artigo 123 do 
Texto refundido da Lei de contratos do sector público e a súa normativa de 
desenvolvemento, coa manifestación expresa de obra completa realizada polo seu 
redactor ou fase susceptible de utilización ou aproveitamento separado. Por tanto, 
unha vez finalizada e dentro do período de vixencia do convenio, a entidade 
beneficiaria comprométese a destinala ao uso público para o cal está prevista. 
 
II. Orzamento de execución das obras 
 
O orzamento total da execución da contrata da obra, segundo o proxecto técnico ao 
que se fai referencia na cláusula anterior, detállase na seguinte táboa: 
 

Orzamento execución material 34.724,63 € 

Gastos xerais (13 %) 4.514,20 € 

Beneficio industrial (6 %) 2.083,48 € 

IVE (21 %) 8.677,69 € 

Orzamento da contrata 50.000,00 € 

 
III. Financiamento provincial e outros ingresos que se obteñan ou acheguen 
para a mesma finalidade 
 



1.  A Deputación da Coruña financiará o orzamento das obras, tal como se define na 
cláusula anterior, cunha achega máxima de 40.000,00 €, o que representa unha 
porcentaxe de 80,00 %. A contía restante, ata conseguir o importe total do orzamento 
da contrata, estará financiada con cargo a recursos propios ou alleos do concello, 
sempre e cando acredite a entidade beneficiaria que consignou  crédito adecuado e 
suficiente para o seu financiamento. 
 
2. No caso de que o gasto xustificado non alcanzase o importe total previsto na 
cláusula II, a Deputación só achegará o importe que represente o  80,00 %, da 
cantidade efectivamente xustificada. Agora ben, se a cantidade xustificada resultase 
inferior ao 75 % do orzamento previsto na cláusula II, entenderase que a finalidade 
básica da subvención non foi cumprida e perderase o dereito ao seu cobramento. 
 
3. A Deputación provincial financiará exclusivamente os gastos derivados do contrato 
de execución das obras e, por tanto, non serán  subvencionables  os  gastos  de 
redacción  de proxectos,  tributos  percibidos pola obtención de licenzas, honorarios 
por dirección das obras, coordinación de seguridade e saúde, control de calidade etc. 
Tampouco se financiarán os incrementos de gastos derivados de modificados, 
implantacións ou liquidacións da obra. 
 
4. O importe do financiamento provincial farase efectivo con cargo á aplicación 
orzamentaria 0430/1532/76201 do orzamento provincial para o ano 2016. Dado que a 
vixencia deste convenio se estende a exercicios futuros, a súa aprobación queda 
condicionada á existencia de crédito adecuado e suficiente nos exercicios 
orzamentarios  correspondentes e ao cumprimento dos obxectivos da Lei de 
estabilidade orzamentaria. 
 
5. A subvención da Deputación é compatible coa percepción doutras subvencións ou 
axudas, públicas ou privadas, que a entidade beneficiaria obteña para a mesma 
finalidade, sempre que o seu importe, xunto co da subvención provincial, non supere 
en ningún caso o importe total do gasto efectivamente xustificado. 
 
6. No caso de que a concorrencia de axudas ou subvencións supere o importe do 
gasto efectivamente xustificado, minorarase a achega provincial no importe necesario 
para darlle estrito cumprimento ao apartado anterior. 
 
IV. Contratación e execución 
 
1. Na condición de promotor, corresponderalle á entidade beneficiaria o outorgamento 
do contrato de execución das obras descritas no proxecto ao que fai referencia a 
cláusula I. 
 
2. No procedemento de contratación, a entidade beneficiaria axustará toda a súa 
actuación ao disposto na lexislación de contratos do sector público. 
 
3. Deberá utilizar os pregos-tipo de contratación da Deputación e non poderá recoller 
o concepto de “melloras”. 
 
4. No caso de que a entidade beneficiaria tramite e aprobe algunha modificación do 
proxecto inicialmente aprobado, así como do contrato adxudicado, deberá remitirlle á 



Deputación un exemplar do proxecto modificado e achegar con el os informes 
emitidos e a certificación do correspondente acordo. 
 
V. Publicidade do financiamento provincial 
 
1. Durante a execución das obras e ata a finalización e recepción, a entidade 
beneficiaria estará obrigada a colocar un cartel que sexa visible, polo menos, a unha 
distancia de 25 metros no que, sen prexuízo doutras indicacións, figuren o anagrama 
da Deputación e o importe da subvención concedida. 
 
2. Finalizada a obra, deberase colocar unha placa en lugar visible na que se deixe 
constancia da data de inauguración da obra e do financiamento provincial. O texto 
estará redactado en galego. 
 
VI. Xustificación necesaria para recibir a achega provincial 
 
1. Coa posibilidade prevista na base 57ª das de execución do orzamento para o ano 

2016, ata o 40  da achega da Deputación ten carácter prepagable, de forma que se 
procederá a expedir un primeiro pagamento a favor da entidade beneficiaria pola 
contía resultante de aplicar a devandita porcentaxe sobre o importe de adxudicación 
da obra, unha vez que se achegue ao expediente a seguinte documentación:  
 

 Certificación do acordo de adxudicación do contrato de obras, na que figuren polo 
menos os seguintes datos: empresa adxudicataria, importe do contrato e prazo de 
execución. 

 Acta de comprobación de replanteo da obra, asinada pola súa dirección, polo/a 
contratista e, no seu caso, polo funcionariado técnico designado pola Deputación. 

 Acreditación do cumprimento das obrigas tributarias e coa Seguridade Social, 
segundo o disposto na cláusula VIII. 

 Declaración doutras axudas ou subvencións solicitadas ou concedidas para a mesma 
finalidade. 

 Acreditación da colocación do cartel informativo ao que se refire a cláusula V, 
mediante remisión de fotografía debidamente dilixenciada pola dirección da obra. 
 

2. Finalizada completamente a obra, procederase ao aboamento do 60  restante, 
unha vez que se presente ou conste na Deputación provincial a seguinte 
documentación (en orixinal ou copia cotexada):  
 

 Certificacións, acta de recepción e fotografía da obra realizada, que debe ser 
dilixenciada pola dirección técnica. Ao acto de recepción da obra deberá acudir 
persoal técnico designado pola Deputación. 

 Certificación do acordo de aprobación das certificacións de obra e do recoñecemento 
da obriga, expedida polo órgano competente. 

 Acreditación do cumprimento das obrigas tributarias e coa Seguridade Social, 
segundo o disposto na cláusula VIII. 

 Declaración doutras axudas ou subvencións solicitadas ou concedidas para a mesma 
finalidade. 

 Acreditación do cumprimento das obrigas de publicidade previstas na cláusula V 
(mediante a presentación de fotografías dilixenciadas no reverso). 



 Certificación do acordo de incorporación do ben ao inventario de bens da entidade 
beneficiaria, en cuxos correspondentes asentos se faga constar que o ben queda 
afectado á finalidade pública para a que foi concedida a subvención, polo menos 
durante un prazo de cinco anos. 

 Acreditación do pagamento efectivo a terceiros do importe aboado co primeiro 
pagamento prepagable. 
 
3. O aboamento da contía restante da subvención materializarase mediante o ingreso 
na conta da entidade financeira indicada pola entidade beneficiaria na documentación 
achegada. E, de transcorreren máis de catro meses dende a idónea e correcta 
xustificación dos compromisos adquiridos sen cobrar o importe que lle corresponda, a 
entidade beneficiaria terá dereito ao aboamento dos xuros de mora, ao tipo de xuro 
legal que se perciba, dende a finalización do prazo de catro meses ata o momento no 
que se faga efectivo o pagamento. 
  
4. Deberá acreditar aboarlle aos terceiros o importe xustificado do 60 % no prazo 
máximo dun mes dende a recepción dos fondos que constitúen o segundo 
pagamento. 
 
VII. Termo para a finalización das obras e prazo de xustificación 
 
1. As obras que son obxecto de financiamento provincial, tal como están descritas no 
proxecto técnico indicado na cláusula I, deberán estar finalizadas e presentada a 
documentación xustificativa indicada na cláusula VI no prazo indicado na cláusula XIII. 
 
2. De conformidade co disposto no artigo 70.3 do Regulamento da lei de subvencións 
(Real decreto 887/2006, do 21 de xullo), transcorrido este prazo sen que se recibise 
ningunha xustificación, a  unidade xestora  remitiralle   un   requirimento á entidade 
beneficiaria para que a presente no prazo improrrogable de 15 días.  
 
3. A falta de xustificación da subvención neste prazo excepcional implicará a perda da 
subvención e demais responsabilidades previstas neste convenio e na lexislación 
aplicable respecto diso,  tal e como se indica na cláusula XIII. Aínda así, a 
presentación da xustificación no prazo adicional non eximirá á entidade beneficiaria 
da sanción que, de conformidade co disposto na Lei de subvencións e na base 56.6ª 
das de execución do orzamento da Deputación, lle poida corresponder.  
 
VIII. Cumprimento das obrigas tributarias e coa Seguridade Social e a súa 
acreditación 
 
1. A entidade beneficiaria deberá estar ao día, primeiro con carácter previo á sinatura 
deste convenio e, logo, con carácter previo ao pagamento da subvención, no 
cumprimento das obrigas tributarias coa Administración do Estado, coa Comunidade 
Autónoma, coa Deputación Provincial da Coruña e coa Seguridade Social. A entidade 
beneficiaria autoriza á Deputación para que obteña telematicamente os 
correspondentes certificados. 
 
2. A acreditación do cumprimento das obrigas tributarias coa Deputación provincial 
determinaraa esta de oficio. 
 
IX. Destino e manexo dos fondos recibidos 



 
1. A entidade beneficiaria destinará os fondos recibidos ao pagamento dos 
xustificantes de gasto presentados. 
 
2. Co fin de garantir un idóneo control da aplicación dos fondos, o pagamento deberá 
quedar acreditado documentalmente mediante a utilización de transferencia bancaria, 
tarxeta de débito ou crédito, cheque nominativo ou calquera outro medio que deixe 
constancia da data de pagamento e da identidade do perceptor. 
 
X. Control financeiro da Deputación e dos órganos de control externo 
 
1. Conforme ao disposto nos artigos 44 e seguintes da Lei 38/2003, do 17 de 
novembro, xeral de subvencións, e nos artigos 41 e seguintes da Lei 9/2007, do 13 de 
xuño, de subvencións de Galicia, a entidade beneficiaria poderá ser escollida pola 
Intervención provincial para a realización dun control financeiro sobre a subvención 
pagada, co fin de acreditar a efectiva aplicación dos fondos á finalidade para a que 
foron concedidos, o correcto financiamento da actividade e o cumprimento de todas 
as demais obrigas formais e materiais que lle impón o presente convenio de 
colaboración. 
 
2. Simultaneamente, de acordo co previsto na Lei 6/1985, do 24 de xuño, do Consello 
de Contas de Galicia, a entidade beneficiaria queda sometida aos procedementos de 
fiscalización que leven a cabo o Consello de Contas de Galicia ou, no seu caso, 
segundo o previsto na Lei orgánica 2/1982, do 12 de maio, aos procedementos de 
axuizamento contable que poida incoar o Tribunal de Contas, e a calquera outro 
órgano de control, nacional ou europeo. 
 
XI. Reintegro, infraccións e sancións 
 
1. O incumprimento dalgunha das cláusulas previstas no presente convenio de 
colaboración poderá implicar a obriga de reintegro parcial ou total dos fondos 
recibidos, así como o pagamento dos xuros de mora que se perciban dende o día no 
que se realizou o pagamento ata o momento no que se acorde a procedencia do 
reintegro. O procedemento de reintegro iniciarase de oficio e na súa tramitación 
seguirase o disposto nos artigos 41 e seguintes da Lei 38/2003, do 17 de novembro, 
xeral de subvencións e nos artigos 91 e seguintes do seu Regulamento (Real decreto 
887/2006, do 21 de xullo), para o que se lle dará, en todo caso, audiencia ao 
interesado. 
 
2. Sen prexuízo do anterior, o dito incumprimento tamén poderá ser constitutivo 
dalgunha das infraccións tipificadas na Lei 38/2003, do 17 de novembro, ou na Lei 
9/2007, do 13 de xuño, de subvencións de Galicia, e seralle de aplicación o cadro de 
sancións previstas nas normas citadas e na base 56ª das de execución do orzamento 
da Deputación. 
 
3. De conformidade co disposto na base 56.6 das de execución do orzamento da 
Deputación, de se producir o atraso no prazo de xustificación e non exceder dun mes, 

a sanción prevista na lei imporase no grao mínimo e será do 10  do importe da 
subvención outorgada co límite de 75 €. De exceder dun mes e non chegar a tres, a 

sanción imporase no seu grao medio e será do 20  do importe da subvención 
outorgada co límite de 400 €. E, de a extemporaneidade da xustificación exceder de 



tres meses, a sanción imporase no seu grao máximo e suporá o 30  do importe da 
subvención, sen que poida superar o importe de 900 €. 
 
4. De se producir o atraso  no pagamento á persoa adxudicataria ou a terceiros que 
realizaron o obxecto do convenio, liquidarase o xuro legal do diñeiro polo período que 
medie entre o prazo indicado na cláusula VII.3 e a data do pagamento efectivo ao 
terceiro. 
 
XII. Incorporación ao rexistro público de subvencións e publicación da 
subvención concedida 
 
1. En cumprimento do disposto no artigo 20.1 da Lei 38/2003, xeral de subvencións, e 
demais normativa de desenvolvemento, os datos da subvención concedida e a 
identificación da entidade beneficiaria seranlles remitidos á Intervención Xeral do 
Estado, para que sexan incorporados á Base de Datos Nacional de Subvencións, coa 
exclusiva finalidade prevista no devandito precepto. 
 
2. Simultaneamente, en cumprimento do disposto no artigo 16.3 da Lei 9/2007, do 13 
de xuño, de subvencións de Galicia, a Deputación remitiralle a mesma información á 
Consellería de Economía e Facenda, co fin de que a incorpore ao Rexistro Público de 
Axudas, Subvencións e Convenios da Comunidade Autónoma de Galicia. 
 
3. Segundo o establecido no artigo 18 da Lei 38/2003, do 17 de novembro, xeral de 
subvencións, a concesión da subvención á entidade beneficiaria será publicada no 
BOP da Coruña e na páxina web dacoruna.gal. 
 
4. Un exemplar deste convenio, debidamente asinado, será incorporado ao rexistro de 
convenios que depende  da Deputación.  
 
XIII. Vixencia do convenio, prórroga ou modificación 
 
1. O presente convenio de colaboración terá efectos dende a súa sinatura e 
conservará a súa vixencia ata o 1 de novembro de 2017. Dado que a vixencia deste 
convenio se estende a exercicios futuros, a súa aprobación queda condicionada á 
existencia de crédito adecuado e suficiente nos exercicios orzamentarios 
correspondentes e ao cumprimento dos obxectivos da Lei de estabilidade 
orzamentaria. 
 
2. No caso de que a entidade beneficiaria non poida ter finalizadas as obras e 
presentada a xustificación antes do citado prazo, deberá solicitar antes desta data, a 
prórroga do prazo inicial, e achegar coa solicitude un novo programa de traballo 
asinado pola dirección da obra, co fin de que a Deputación poida acreditar a 
existencia de crédito adecuado e suficiente para o pagamento do segundo prazo pola 
contía do 60 % do importe correctamente xustificado. Acreditada esta circunstancia, a 
Deputación poderá conceder anualmente a ampliación de prazo de execución, que en 
ningún caso poderá exceder do 1 de novembro de 2019; todo iso, igualmente 
condicionado á existencia de crédito adecuado e suficiente nos exercicios 
orzamentarios correspondentes e ao cumprimento dos obxectivos da Lei de 
estabilidade orzamentaria. De acordo co establecido na cláusula VII do presente 
convenio, unha vez finalizado o prazo de vixencia ou, no seu caso, o das prórrogas 
efectivamente solicitadas en prazo, sen que se presentase a xustificación, a unidade 



xestora requirirá a entidade beneficiaria para que presente a documentación no prazo 
improrrogable de 15 días. De non presentarse no devandito prazo, o convenio 
quedará definitivamente extinguido, comportará a perda do dereito ao cobramento da 
subvención e implicará a iniciación do expediente de reintegro, no seu caso, do 
anticipo percibido máis os correspondentes xuros de mora.  
 
3. Tamén, por acordo expreso de ambas as dúas partes e após dos informes da 
unidade xestora, da Secretaría e da Intervención da Deputación, o convenio poderá 
ser obxecto de modificación. En ningún caso se poderá modificar o convenio variando 
substancialmente o obxecto da subvención concedida e prevista nominativamente por 
acordo plenario. 
 
XIV. Natureza, interpretación e xurisdición competente 
 
1.  O presente convenio ten natureza administrativa e para resolver as dúbidas que 
xurdan na interpretación das súas cláusulas aplicaranse as disposicións contidas na 
Lei 38/2003, do 18 de novembro, xeral de subvencións e na Lei 9/2007, do 13 de 
xuño, de subvencións de Galicia. Supletoriamente, aplicaráselle a lexislación de 
contratos do sector público. 
 
2. Corresponderalle aos órganos da xurisdición contencioso-administrativa, segundo a 
distribución de competencias prevista na Lei 29/1998, do 13 de xullo, reguladora da 
devandita xurisdición, o coñecemento das cuestións litixiosas que poidan xurdir como 
consecuencia do presente convenio. 
 
3. Faise constar que o presente convenio foi aprobado por acordo plenario na sesión 
ordinaria de  
 
E en proba de conformidade asínano en exemplar cuadriplicado no lugar e data 
indicados no encabezamento. 
 
 
 

O deputado responsable da Área de 
Cooperación cos Concellos                

            O alcalde-presidente do 
Concello de Noia 
 

 
 
 
 
                Xosé Regueira Varela  
                  

 
 
 
 
         José Santiago Freire Abeijón 



 
12.-APROBACIÓN DO PROXECTO MODIFICADO DA OBRA 
“ACONDICIONAMENTO E MELLORA DA RÚA TRAVESA”, DO CONCELLO DE 
FENE, INCLUÍDA NO PLAN PROVINCIAL DE COOPERACIÓN ÁS OBRAS E 
SERVIZOS DE COMPETENCIA MUNICIPAL (POS) 2016 CO CÓDIGO 
16.2100.0076.0. 

 

Logo de ver o acordo que adoptou o Pleno desta deputación na sesión ordinaria do 26 
de febreiro de 2016, que aprobou o Plan provincial de cooperación ás obras e 
servizos de competencia municipal (POS) 2016, no que se incluíu entre outras, a 
seguinte obra do Concello de Fene 

 

    FINANCIAMENTO INICIAL 

Concello Código da obra Denominación Deputación 
F. propios 

Concello Orzamento 
Total 

Fene 16.2100.0076.0 
Acondicionamento e mellora da 
Rúa Travesa 

36.840.02 0,00 36.840,02 

 

Logo de aprobarse definitivamente esta obra mediante a Resolución da Presidencia 
desta deputación número 2016/11882, do 25 de maio de 2016, tras resultar 
acreditada a obtención da autorización da Dirección Xeral de Patrimonio Cultural da 
Consellería de Cultura, Educación e Ordenación Universitaria da Xunta de Galicia que 
condicionaba a dita aprobación definitiva 

 

Logo da modificación realizada, a petición do Concello de Fene, da solicitude da súa 
participación no POS 2016 en virtude de novo acordo plenario desta deputación do 27 
de maio de 2016 en relación coa Resolución da Presidencia número 20227/2016, do 
29 de agosto de 2016, do que resulta o seguinte novo financiamento desta obra: 

    NOVO FINANCIAMENTO 

Concello Código da obra Denominación Deputación 
F. propios 

Concello Orzamento 
Total 

Fene 16.2100.0076.0 
Acondicionamento e mellora da 
Rúa Travesa 

31.314,02 5.526,00 36.840,02 

 

Logo de aprobar o Concello de Fene un proxecto modificado desta obra, con 
incremento de orzamento, previos os correspondentes informes favorables técnicos e 
xurídicos 

 

Tendo en conta que esta obra aínda está sen adxudicar 

 

Logo de ver as bases reguladoras do POS 2016, aprobadas polo Pleno desta 
deputación o 8 de outubro de 2015 e publicadas no Boletín Oficial da Provincia (BOP) 
número 196, do 14 de outubro de 2015 

 

De acordo coa normativa vixente, o Pleno da Deputación Provincial da Coruña 
ACORDA: 

 



Aprobar o proxecto modificado da obra "Acondicionamento e mellora da Rúa 
Travesa”, do Concello de Fene, incluída no Plan provincial de cooperación ás obras e 
servizos de competencia municipal (POS) 2016 co código 16.2100.0076.0, que aínda 
está sen adxudicar, e que representa un incremento no seu orzamento que é asumido 
integramente polo Concello de Fene, tal e como se indica no seguinte cadro, 
contando cos correspondentes informes técnicos e xurídicos favorables: 

 

Novo financiamento da obra do Concello de Fene  “Acondicionamento e mellora da Rúa Travesa” 
POS 2016, código 16.2100.0076.0  

(Acordo plenario do 27 de maio de 2016) 

Axentes 
cofinanciadores 

Proxecto inicial 
Contrata 

 
Proxecto modificado 

Contrata 

Diferenza 
Contrata 

Deputación 31.314,02 31.314,02 0,00 

Concello 5.526,00 18.602,12 13.076,12 

TOTAL 36.840,02 49.916,14 13.076,12 

 

A achega provincial a esta obra financiarase con cargo á partida 0430/4592/76201 do 
vixente orzamento provincial.   

 



 
13.-APROBACIÓN DA INFORMACIÓN SOBRE O PERÍODO MEDIO DE PAGO A 
PROVEDORES A QUE SE REFIRE O REAL DECRETO 635/2014, DO 25 DE 
XULLO, CORRESPONDENTE AO MES DE XULLO DE 2016 E RELACIÓN 
DETALLADA DE TODAS AS FACTURAS PAGADAS POLA DEPUTACIÓN E POLO 
CONSORCIO PROVINCIAL CONTRA INCENDIOS E SALVAMENTO DA CORUÑA 
ENTRE O 1 E O 31 DE XULLO DE 2016. 
 
1.- Tomar coñecemento dos resultados do período medio de pagamento a provedores 
calculado cos criterios do Real decreto 635/2014, do 25 de xullo, na Deputación 
Provincial e no Consorcio Provincial contra Incendios e Salvamento para o mes de 
xullo de 2016. 
 
2.- Tomar coñecemento da relación detallada de todas as facturas pagadas pola 
Deputación Provincial e polo Consorcio contra Incendios e Salvamento da Provincia 
da Coruña no período comprendido entre o 1 e o 31 de xullo de 2016. 
 
3.- Unha vez remitida a información ao Ministerio de Facenda e Administracións 
Públicas, acórdase a súa publicación na páxina web da Deputación Provincial da 
Coruña. 



 
14.-APROBACIÓN DO INFORME SOBRE O ESTADO DE EXECUCIÓN 
ORZAMENTARIA AO 31/07/2016 E PROXECCIÓN AO 31/12/2016. 
 
1.- Tomar coñecemento da información sobre a xestión orzamentaria ao 31 de xullo 
de 2016, que formula a Sección I do Servizo de Orzamentos e Asistencia Económica 
a Concellos, adscrito á Intervención provincial. 

2.- Reiterar o compromiso provincial de orientar a xestión orzamentaria no marco das 
normas de Estabilidade Orzamentaria e Sustentabilidade Financeira e de adoptar as 
actuacións que procedan para o seu cumprimento durante o exercicio. 

3.- Considerar que non é necesario nin procedente no momento presente formular un 
Plan económico-financeiro sobre os ingresos e gastos definitivos dispostos para o 
exercicio 2016 xa que as previsións actuais permiten estimar o cumprimento das 
normas de aplicación, salvo circunstancias sobrevidas e imprevisibles que excedesen 
do Fondo de Continxencia dotado para o exercicio. 

4.- Informar periodicamente ao Pleno sobre a execución orzamentaria dos ingresos e 
gastos previstos e formular, cando cumpra, as propostas correspondentes que 
aseguren en todo momento o cumprimento das normas de estabilidade orzamentaria 
e sustentabilidade financeira, á vista dos informes preceptivos dispostos na normativa 
vixente. 



 
15.-DAR CONTA DA INFORMACIÓN RENDIDA AO MINISTERIO DE FACENDA E 
ADMINISTRACIÓNS PÚBLICAS EN CUMPRIMENTO DO ARTIGO 16 DA ORDE 
HAP/2015/2012 DO 1 DE OUTUBRO. EXECUCIÓN DO SEGUNDO TRIMESTRE DO 
EXERCICIO 2016 NA DEPUTACIÓN PROVINCIAL DA CORUÑA E NO 
CONSORCIO PROVINCIAL CONTRA INCENDIOS E SALVAMENTO DA CORUÑA, 
E DO ESTADO CONSOLIDADO. 
 
1º. Tomar coñecemento da información remitida ao Ministerio de Facenda e 

Administracións públicas en cumprimento do disposto na Orde HAP/2082/2014, do 
7 de novembro, pola que se modifica a Orde HAP/2015/2012, do 1 de outubro, 
pola que se desenvolven as obrigas de subministración de información dispostas 
na Lei orgánica 2/2012, do 27 de abril, de estabilidade presupostaria e 
sostibilidade financeira. 

2º.  Poñer á disposición de calquera interesado lexítimo a información obtida a través 
da páxina de Internet da Deputación Provincial. 



 
16.-DAR CONTA DAS LIÑAS FUNDAMENTAIS DOS ORZAMENTOS DO 
EXERCICIO 2017. 
 
Dar conta da Resolución da Presidencia núm. 19368 con data do 19/08/2016 pola que 
se aproban as liñas fundamentais dos orzamentos do exercicio 2017. 



 
17.-APROBACIÓN DEFINITIVA DA CONTA XERAL DO ORZAMENTO DA 
DEPUTACIÓN PROVINCIAL CORRESPONDENTE AO EXERCICIO 2015. 
 
1º.  Aprobar a Conta Xeral do Orzamento da Deputación Provincial da Coruña 

correspondente ao exercicio 2015, unha vez cumpridos os trámites dispostos no 
art. 212 do Real decreto lexislativo 2/2004 do 5 de marzo, polo que se aproba o 
texto refundido da Lei reguladora das facendas locais, sen que se presenten 
reparos ou observacións á devandita conta. 

2º.  Renderlle ao Tribunal de Contas e ao Consello de Contas e remitirlle á Dirección 
Xeral de Coordinación Financeira coas Entidades Locais a conta, unha vez que se 
aprobe definitivamente. 



 
18.-TOMA DE COÑECEMENTO DA APROBACIÓN DEFINITIVA DA CONTA XERAL 
DO ORZAMENTO DO CONSORCIO PROVINCIAL CONTRA INCENDIOS E 
SALVAMENTO DA CORUÑA CORRESPONDENTE AO EXERCICIO 2015. 
 

A Corporación toma coñecemento da aprobación definitiva da conta xeral do 
Consorcio Provincial Contra Incendios e Salvamento da Coruña correspondente ao 
exercicio 2015. 



 
19.-AUTORIZACIÓN DO EXPEDIENTE DE MODIFICACIÓN DE CRÉDITOS 01/2016 
DO CONSORCIO PROVINCIAL CONTRA INCENDIOS E SALVAMENTO DA 
CORUÑA. 
 

1º.- Autorizar o expediente de modificación de crédito 01/2016 do Consorcio Provincial 
Contra Incendios e Salvamento da Coruña, aprobado polo presidente do Consorcio 
mediante Decreto núm. 013/2016 do 4 de marzo de 2016. 

 

2º.- O expediente de modificación de créditos obxecto de autorización e financiado 
con remanentes de tesourería procedentes da liquidación do orzamento do consorcio 
para o ano 2015 e será cofinanciado pola Xunta de Galicia en idéntica achega que a 
que lle corresponde á Deputación Provincial da Coruña. 

 

3º.- A autorización do expediente realízaa a Deputación en función da atribución 
conferida  a esta  como administración pública de adscrición do Consorcio para os 
efectos de consolidación e de estabilidade. 

  



 
20.-APROBACIÓN DA CONTA INTEGRADA DA XESTIÓN RECADADORA 
RELATIVA AOS RECURSOS DOUTROS ENTES PÚBLICOS E RECURSOS 
PROPIOS CORRESPONDENTES AO EXERCICIO 2015. 
 
Aprobar a Conta Integrada  relativa á xestión recadadora dos recursos doutros entes 
públicos e dos recursos propios correspondente ao exercicio 2015. 



 
21.-APROBACIÓN DA MODIFICACIÓN DA ORDENANZA FISCAL Nº 3 
REGULADORA DA TAXA POR EXPEDICIÓN DE DOCUMENTOS, ACTIVIDADES 
ADMINISTRATIVAS E DEREITOS DE EXAME. 
 
Aprobar a modificación da ORDENANZA FISCAL Nº 3 REGULADORA DA TAXA 
POR EXPEDICIÓN DE DOCUMENTOS, ACTIVIDADES ADMINISTRATIVAS E 
DEREITOS DE EXAME, apartado 5 do artigo 6, coa seguinte redacción:  
 
 
Artigo 6.- Bases de imposición e tipos de gravame. 
 
5.- Contratos administrativos - Formalización: en toda clase de contratos 
administrativos, calquera que sexa o procedemento de adxudicación, e atendendo as 
diversas fases do expediente administrativo, aplicaranse as seguintes tarifas, por 
contía do contrato que vén determinada polo orzamento de adxudicación :  
 
 5.1.- Contratos administrativos ata 18.000 €, 30,00 €. 
 
 5.2.- Contratos administrativos con orzamento de adxudicación superior a 
18.000 €: 
 Ademais da cota de 30,00 €, por contía do contrato aplicarase a modalidade 

de alícuota por tramos : 
 
5.2.1.- Se o valor non excede de 30.000,00 € o 0,18%.  

 
5.2.2.- Polo exceso, entre 30.000,01 € ata 300.000,00 €, 

0,08%.  
 

5.2.3.- Polo que excede de 300.000,00 €, 0,03%.  
 
 
 
O acordo que ao respecto se adopte, expoñerase ao público, no taboleiro de anuncios 
desta Deputación, durante o prazo de 30 días, para que os interesados poidan 
examinar o expediente e presentar as reclamacións e suxestións que estimen 
oportunas, en todo caso os anuncios de exposición ao público publicaranse no Boletín 
Oficial da Provincia e nun diario dos de maior difusión da provincia segundo 
establecen os artigos 49.b da Lei 7/85, do 2 de abril, de bases de réxime local e o 
artigo 17 do Texto refundido da lei reguladora das facendas locais aprobado polo Real 
decreto lexislativo 2/2004 do 5 de marzo. 
 
Unha vez aprobada definitivamente, a publicación íntegra da modificación da 
ordenanza fiscal núm. 3 reguladora da taxa por expedición de documentos, 
actividades administrativas e dereitos de exame, apartado 5 do artigo 6.  
 
Entrada en vigor: 
 
a) Se non se producisen reclamacións contra esta, de conformidade co sinalado no 
art. 17.4 do Texto refundido da lei reguladora das facendas locais aprobado polo Real 



decreto lexislativo 2/2004 do 5 de marzo, a ordenanza publicarase no Boletín Oficial 
da Provincia e entrará en vigor a partir do 1 de xaneiro de 2017. 
 
 b) Se se producisen reclamacións, unha vez que se resolvan estas, a Corporación 
adoptará o acordo definitivo que proceda, aprobando a redacción definitiva da 
ordenanza así como a data a partir da cal rexerá esta, tras a súa publicación no 
Boletín Oficial da Provincia segundo o disposto no art. 17.4 do Texto refundido da lei 
reguladora das facendas locais aprobado polo Real decreto lexislativo 2/2004 do 5 de 
marzo. 
 



22.-APROBACIÓN DA MODIFICACIÓN, CAMBIO DE DENOMINACIÓN E 
REDACCIÓN ÍNTEGRA DA ORDENANZA FISCAL Nº 8 REGULADORA DA TAXA 
POR AUTORIZACIÓNS PARA A EXECUCIÓN DE OBRAS, INSTALACIÓNS OU A 
REALIZACIÓN DE CALQUERA OUTRA ACTIVIDADE NA ZONA DE DOMINIO 
PÚBLICO OU NAS ZONAS DE PROTECCIÓN DAS ESTRADAS DA REDE DE 
TITULARIDADE DA DEPUTACIÓN PROVINCIAL DA CORUÑA. 
 
 Por unanimidade, acórdase retirar este punto da orde do día. 



 
23.-ADHESIÓN AO CONVENIO ENTRE A AXENCIA ESTATAL DE 
ADMINISTRACIÓN TRIBUTARIA E A FEDERACIÓN ESPAÑOLA DE MUNICIPIOS 
E PROVINCIAS PARA A RECADACIÓN EN VÍA EXECUTIVA DOS RECURSOS DE 
DEREITO PÚBLICO DAS CORPORACIÓNS LOCAIS. 
 
Aprobar a adhesión ao convenio entre a Axencia Estatal da Administración Tributaria 
e a Federación Española de Municipios e Provincias para a Recadación en vía 
Executiva dos Recursos de Dereito Público das Corporacións Locais, publicado no 
BOE núm. 119 do xoves 19 de maio de 2011.  



 

 
MOCIÓN SOBRE OS PROXECTOS DE APLICACIÓN DE TECNOSOLOS OU 
SOLOS ARTIFICIAIS ELABORADOS A PARTIR DE RESIDUOS 

 

ANTECEDENTES DE FEITO 

 

A comarca de Ferrolterra  sufriu xa hai uns anos as verteduras de refugallos 
industriais nos montes de Ferrolterra, dende Narón ás Somozas e nas fincas agrarias 
de Moeche, As Pontes, San Sadurniño e Cerdido.  Daquela os resultados das 
análises realizadas por algúns concellos dos milleiros de toneladas de "tecnosolos" 
vertidos sobre prados, manantiais e mesmo a carón de ríos, amosaron  altas 
cantidades de hidrocarburos e metais pesados, superando os máximos legais para a 
protección da saúde humana. Perante o grave risco que para a saúde ambiental e 
cidadá supoñen estas prácticas foron varias as denuncias ante a Administración 
autonómica que remataron con  sancións ecónomicas e obriga de retirar os 
tecnosolos, pero a contaminación  xa estaba na terra e nas augas.  

As análises confirmaron o potencial contaminante destes materiais: Altos níveis de 
metais pesados (Cu, Mn, Mo, Ni, V, e Zn), superando os límites legais (Decreto 
60/2009 de solos contaminados, Anexo II) para a protección da saúde humana; e 
cantidades totais de hidrocarburos que multiplican por máis de 25 (R.D. 9/2005, 
Anexo IV) os máximos permitidos, e que obrigarían a realizar unha valoración de 
riscos. 

A empresa que  promove estes vertidos de tecnosolos, XILOGA,   ten unha Avaliación 
Ambiental Integrada, que se pode consultar na web da Consellaría de Medio 
Ambiente; e foi suspendida cautelarmente, e minorouse a súa capacidade de 
produción de 136.000 toneladas anuais a 60.000. 

Á marxe de coñecer a composición destes materiais, "tecnosolos" ou solos artificiais 
elaborados a partir de residuos, resulta claro que o seu xeito de "aplicación" incumpriu 
a regulamentación que lle é propia, a ITR/01/08 (DOG 18 do 25 de xaneiro de 2008). 
Nesta instrución técnica indícase que a súa aplicación está prohibida sobre prados, 
humidais, cabeceiras e marxes de ríos, captacións de auga. Teñen sido aplicados 
indiscriminadamente sobre terras fértiles, enriba da herba, en vales de elevada 
pendente cabeceiras de regos e ríos, sobre manantiais e mesmo sobre xacementos 
arqueolóxicos... Un vertido en toda regra, camuflado como enmenda orgánica, e que 
potencialmente pode ser unha grave fonte de contaminación ambiental e risco 
sanitario. 

Sen embargo a comarca de Ferrolterra, de novo, é o destino destas verteduras baixo 
a escusa de rexeneración de canteiras, sen considerar o seu contorno e excesiva 
proximidade a terras agrícolas, ríos,  regos e núcleos de casas. Concellos como 
Ortigueira, As Pontes ou Moeche contan con canteiras que  a empresa Xiloga quere 
rexenerar con “tecnosolos” malia o rexeitamento da veciñanza e malia as pasadas 

http://adega.gal/info/090121joomla/files/residuos/Analises_TECNOSOLOS_AS_SOMOZAS.pdf


experiencias. Para iso iniciou os  correspondentes trámites de solicitude  ante a 
Consellería de Medio ambiente, quen está a tramitar e incluso a conceder permisos, 
malia o  rexeitamento de concellos afectados. Non só estes concellos son o obxectivo, 
tamén outros como A Capela ou  Neda se ven involucrados ao recibir as augas do río 
Belelle, que pasa ao pé da canteira de Goente, unha das solicitadas para facer os 
vertidos.  No caso da canteira de Moeche a proximidade ás casas, ás explotacións 
gandeiras, o acceso á canteira e ao río Xubia, agrava extremadamente a situación 
ante un vertido de máis de 30.000 toneladas deste material.  
O 14 de xullo de 2016 o Concello de Moeche recibiu da Xefatura da Consellería do 
Medio Ambiente, Territorio e Infraestruturas e do Mar da Delegación Territorial da 
Coruña da Xunta de Galicia unha solicitude de informe sobre o proxecto de aplicación 
de tecnosolos na canteira de Penasalbas na parroquia de San Xurxo por parte da 
empresa Xiloga S.L. No expediente que se achega coa solicitude citada detállanse as 
condicións para realizar a aplicación de mais de 2.500 toneladas de tecnosolo- que 
segundo entrevista co técnico autor do proxecto serán aproximadamente  unhas 
30.000 toneladas-   por parte da compañía Xiloga, S.L. A zona de actuación ocupa 
unha superficie aproximada de 54.346 m2 e sitúase ao sur da poboación de 
Penasalbas no extremo sur da parroquia de San Xurxo de Moeche. Segundo informe 
emitido polos servizos técnicos do concello de Moeche esta parcela ten ao seu 
arredor núcleos habitados e vivendas illadas que se sitúan a unha cota inferior. A  
vivenda máis próxima está situada a 65 m,  o núcleo de Penasalbas a 130 m e os 
núcleos de campos de Vigo e Ponte Sur a 300 m. Así mesmo, nas inmediacións da 
Canteira encóntranse, polo menos, oito puntos de captación individual de auga para 
consumo humano, catro pozos para usos múltiples, dous pasteiros, tres explotacións 
gandeiras e as canalizacións de auga potable que abastecen a varias casas da zona 
e que van á beira do Rego da Fraga, afluente do  Río Grade de Xubia, o cal está a 0 
metros da canteira e discorre durante uns dous quilómetros desde a canteira ata o 
seu punto de vertido, o cal é zona protexida, pois o Río Grande de Xubia e as súas 
marxes están consideradas como lugar de interese comunitario e comprendidos 
dentro da Rede Natura 2000 de Galicia.  Por outro lado, nas proximidades desta 
canteira (menos de 300 metros) sitúanse elementos  incluídos no Catálogo de 
Patrimonio municipal. 

A estas características da zona obxecto da solicitude  únense os antecedentes  
doutros vertidos de tecnosolos tanto neste termo municipal como noutros próximos, 
con resultados preocupantes das análises realizadas por entidades e administracións  
pola súa toxicidade e contaminación, así como as diversas e reiteradas sancións que 
desde a Administración se lle impuxeron á empresa en relación con este  tipo de  
depósitos de tecnosolos . 

Ante a preocupación manifestada polos concellos e veciños e veciñas afectadas da 
Comarca de Ferrolterra  e o alto risco de contaminación ambiental e sanitario que 
pode provocar o emprego de materiais elaborados a partir de residuos industriais nos 
proxectos de aplicación de tecnosolos que se pretenden implantar en zonas 
excesivamente próximas a terras agrícolas, ríos e núcleos de poboación, os Grupos 
do PSdG-PSOE e BNG-Asembleas Abertas da Deputación solicitan do Pleno da 
Corporación provincial a adopción do seguinte: 

 

 



ACORDO 

 

Mostrar a preocupación e desconformidade do Pleno da Corporación da Deputación 
da Coruña co emprego de materiais elaborados a partir de residuos industriais en 
proxectos de aplicación de tecnosolos que incumpren a normativa europea e que se 
pretenden implantar nas proximidades de terras agrícolas, ríos, regos e núcleos de 
casas co consecuente risco para a saúde e o medio, como sucede co proxecto na 
canteira de Penasalbas do concello de Moeche. 

Darlle traslado da presente moción á Xunta de Galicia.” 

 


